
...Биз қизларимизда ёшлигидан бошлаб ўз 
қадр-қимматини, ҳаётдаги ўрнини, ҳам ма қа-
тори имконият ва қобилиятларга эга бўлган 
инсон эканини англаш туйғусини шакллан-
тириб, улғайтиришимиз керак. Бу — айтишга 
осон, аммо ота-оналар, атрофдаги катталар, 
боғчаю мактаб тарбиячилари, ўқитувчилар 
ҳамкорликда, тарбиянинг бошқа йўналишлари 
билан боғлаб олиб бориладиган жараён. 

ОНА ТИЛИМИЗ ҲАР ЛАҲЗАДА КЕРАК АНИҚ МАҚСАДЛАРГА ЎТАЙЛИК
Тил қачон куч-қудратини тўла намоён этади? Агар 

у халқаро тиллар қаторидан ўрин олса. Шу боис, биз 
саъй -ҳаракатларимизни ўзбек тилимизнинг БМТ ет-
тинчи расмий тили сифатида эътироф этилишига са-
фарбар қилишимиз керак. Она тилимиз БМТ расмий 
тили сифатида эътироф этилса, Халқаро ўзбек тили 
куни белгиланади ва бу сана бутун дунёда нишонла-
нади. Бу ўзбек тилимизнинг янада кўпроқ кишилар ўрга-
нишига замин яратади, халқаро миқёсда қўлланиш чега-
раларини кенгайтиради.

Журналистлик хотиржам  касб эмас. Бу 
касбнинг ортидан бир жойда жимгина ўти-
ри-и-иб ишлаб бўлмайди. Гавдангиз усти-
даги бошингизни, кўксингизда уриб турган 
юрагингизни бир четга олиб қўйиб, дунё 
ва одамлар муаммоларига бефарққина қа-
раб ўтириш эса мумкин эмас! Шунинг учун 
бўлса керакки, дунёда энг кўп хавфу хатар 
билан юзма-юз келадиган касб эгалари бу 
журналистлардир. 

Шавкат МИРЗИЁЕВ:

Ҳаммамизга аёнки, тараққиётнинг та-
мал тоши ҳам, мамлакатни қудратли, 
миллатни буюк қиладиган куч ҳам бу – 
илм-фан, таълим ва тарбиядир. Эртанги 
кунимиз, Ватанимизнинг ёруғ истиқ-
боли, биринчи навбатда, таълим тизими 
ва фарзандларимизга бераётган тарбия-
миз билан чамбарчас боғлиқ.

(Ўзбекистон Республикаси Президенти Шавкат 
Мирзиёевнинг Ўқитувчи ва мураббийлар кунига 

бағишланган тантанали маросимдаги нутқидан).

ДЕПУТАТ МИНБАРИ

ОНЛАЙН ВА ОФФЛАЙН ТАҲДИДЛАР

Ўзбекистон – китобхонлар мамлакати эди. Халқнинг маърифий савияси бошқа юртларга 
нисбатан юксакроқ эди. Чунончи, ўқувчилик чоғимизда АҚШнинг барча штатлари ва улар-
нинг пойтахтигача билар, харитадан исталган давлатни кўз юмиб туриб кўрса-
тиш бўйича баҳс бойлашар, барча мамлакатларнинг тарихию улуғ адибларини ном-
ма-ном санай олар эдик. Бу оддий бир ҳол эди, аммо дунёда Ўзбекистон деган юрт 
борлигини ҳам эшитмаган Америка, Франция... талабаларининг савияси мунчалар 
пастлигига ажабланар эдик ҳам (тавба, ҳар бир жумламиз “эди” деб тугаяпти-я...).

Бу йил Ўзбекистон халқ ёзувчиси, “Буюк хизматлари учун” ордени соҳиби Асқад 
Мухтор таваллудининг 100 йиллиги юртимиз бўйлаб кенг нишонланмоқда. Ушбу та-
баррук сана муносабати билан Ўзбекистон Ёзувчилар уюшмаси томонидан “Шарқ” 
нашриётида атоқли адибнинг “Танланган асарлар” китоби чоп этилмоқда. Ушбу сал-
моқли нашрдан севимли адибимизнинг энг сара асарлари ўрин олган. 

Таниқли ёзувчи Хайриддин СУЛТОН томонидан мазкур китобга ёзилган Сўзбоши 
қуйида жузъий қисқартиришлар билан эълон қилинмоқда. 

СЎЗИ ЎЛМАГАННИНГ СЎЗИ ЎЛМАГАННИНГ 
ЎЗИ ҲАМ ЎЛМАСЎЗИ ҲАМ ЎЛМАС збббе

ОПТИМАЛЛАШТИРИШЯНГИ КИТОБХОНЛАР ЯНГИ КИТОБХОНЛАР 
МАМЛАКАТИ МАМЛАКАТИ 

ҚАЧОН ҚУРИЛАДИ?ҚАЧОН ҚУРИЛАДИ?

Яқинлашиб келаётган 2021 йилдан умидлари-
миз катта. Янги йилда давлатимиз мустақиллиги 
ўттиз ёшга тўлади. Ўттиз йил. Тарих учун лаҳза 
ҳисобланса-да, инсон умрининг каттагина бўла-
гини ташкил этади. Ҳайратда қоламиз, кечагина 
эмасмиди Мустақиллик майдонида истиқлолнинг 
беш йиллигини нишонлаганимиз.  10, 20 йиллик 
саналар ҳам ортда қолди. Мана, Президентимиз-
нинг “Ўзбекистон Республикаси давлат мустақил-
лигининг ўттиз йиллик байрамига тайёргарлик 
кўриш  ва уни юқори савияда ўтказиш тўғрисида”ги 
қарори эълон қилинган кунга ҳам етиб келдик. 
2020 йилда коронавирус деб аталмиш бало-қазо-
дан юрагимиз безиллаб, чарчаган халқимиз 2021 

йилда “Бизнинг кўчада ҳам байрам бўлажак” дея 
яхши кунлар келишидан умидвор. Ҳар кимга ния-
тига яраша беради дейишади, биз ҳам ниятимизни 
яхши қилайлик.

Ўзбекистон ўттиз йил ичида ҳам чароғон, ҳам 
булутли кунларни бошидан ўтказди. Шу давр мо-
байнида дўстлар қувонди, ҳасадгўйлар ичидан 
ёнди. Эсингиздами, Мустақилликнинг биринчи 
йилида Россия матбуоти Ўзбекистон ҳақида 
“Узилган вагон” сарлавҳали мақола 
берганди. Ўшанда одамларимиз 
мус тақиллик қувончи нималигини ту-
шунмаганликда айбланганди. Бўлса 
бордир. 

МУНОСАБАТМУНОСАБАТ

— Акрамжон, аввалари 

Мустақиллик байрами 
ҳақидаги қарор ёзга яқин 
эълон қилинмасмиди?

— Ахир келгуси йил  
ўттиз йилликни нишон-
лаймиз! Байрамга эрта-
роқ таёргарлик кўриш ке-
рак. Ҳар қандай тўйнинг 
“бўлди-бўлди” си қизиқ. 

(Бекатдаги суҳбатдан).

Қарийб қирқ йилдирки, ҳар бири ўзига 
хос ижодий мактаб яратган кўп устозлардан 
касбу кор ва маҳорат сирларини ўргандим ва 
ҳануз ўрганиб келаман. Аммо улар орасида 
мутафаккир адиб Асқад Мухтор ўнлаб 
ижодкорлар қатори мен учун ҳам биринчи 
муаллим – устоди аввал бўлган, деб ҳамиша 
фахр-ифтихор билан такрорлайман.

Гарчи у кишининг вафотидан буён 
салкам чорак аср ўтган бўлса-да, асарлари 
бугун ҳам биз билан бирга яшамоқда. Сўзи 
ўлмаганнинг ўзи ҳам ўлмас. Демак, бугун 
Асқад Мухторнинг иккинчи умри давом 
этмоқда. 

Асқад аканинг болалик, ёшлик даври 

қандай кечганини биз фақат унинг айрим 
асарлари ва адиб ҳақида ёзилган китоблар 
орқали биламиз, холос. Лекин шу нарса 
аниқки:

Ойдинда туғилиб, жўякда чайилган,
Ғўза билан ўсган боламан.
Дарс ўрнига қор кечиб, лой кечиб,
Пахта терганимни эсга оламан, – 
деган сатрлар унинг болалиги ҳам 

миллионлаб ўзбек болаларининг қисмати 
каби кечганидан далолат беради.

Мен у кишини ўтган асрнинг 70-йиллари 

бошида яқиндан таниб-билганман. 
Бундан қирқ икки йил муқаддам, 

дорилфунунни энди битирган кезларим 
тақдир менга Асқад аканинг қўл остида 
ишлаш бахтини насиб этди. Дастлаб, 
“Гулистон” журналида “умидли муаллиф” 
сифатида қатнашган бўлсам, кейинчалик 
икки йил мобайнида у кишининг бевосита 
раҳбарлигида хизмат қилдим. Бу йилларни 
ҳаётимнинг энг файзли ва унутилмас даври, 
деб айтсам, хато қилмаган бўламан.

Асқад аканинг 1970 йили “Гулистон” жур-
налига бош редактор этиб тайинланиши 
алоҳида бир тарих. 

“1966 йили Ўзбекистонда “Гулистон” 
журнали қайта очилди, – деб хотирлайди 
таниқли шоир ва олим Абдулла Шер. – Бу 
– ўзбек халқининг маънавий ҳаётидаги 
жуда катта воқеа эди (шўролар даврида, 
ҳозиргидек, хоҳлаган одам ёки ташкилот, 
маблағи кўтарса, журнал очолмасди, ҳар 
бир нашр, у ҳатто шапалоқдеккина га-
зета бўлса ҳам, Масковнинг рухсати билан 
ташкил қилинарди). 

Мен – журналистика факультетининг 
талабаси, ўқув амалиётини шу журналда 
ўтказдим. 

“Гулистон” барчанинг севимли журна-

лига айланган эди; унда луғатдаги русча-
лаштириш ва оврўполаштиришга қарши 
ўзбекчалаштириш, шарқлаштириш учун 
кураш борарди: “революция” – “инқилоб”, 
“редакция” – “таҳририят”, “автор” – “му-
аллиф”, “поэзия” – “назм” ёки “шеърият”, 
“проза” – “наср”, “философия” – “фалсафа” 
тарзида муомалага киритиларди; “Те-
мур тузуклари” форсчадан таржима қи-
линиб, сонма-сон босиларди (таржимон 
эса Шарқий Туркистоннинг норасмий пре-
зиденти бўлган, гоминданчи-босқинчи-
лардан ўлканинг деярли 90 фоиз ҳудудини 
озод этган, СССР КГБси томонидан алдов 
йўли билан Тошкентга бир кечада олиб қо-
чиб келинган “халқ маршали”, илоҳиётчи 
олим, файласуф ва адиб Алихонтўра Соғу-
ний эди); инглиз тарихчи олимаси Ҳильда 
Ҳукҳемнинг Амир Темур ҳақидаги китоби-
дан парча, академик Иброҳим Мўминовнинг 
“Темур ва темурийлар” мақоласи шу журнал 
орқали халққа етиб борди; Расул Ҳамза-
товнинг миллий қадриятлар ва озодликни 
улуғловчи “Доғистоним” асари 
Эркин Воҳидов таржимасида 
босила бошлади. “Гулис тон” 
миллий журналга айланиб бо-
раётган эди...”

Хайриддин СУЛТОН

Сўз — оқ лайлакка ўхшайди, де-
сам ишонаверинг. Одамлар ҳар доим 
ва ҳамма даврларда тўғри, адо-
латли сўзга ташнадир. У табиатан 
тўғриликнинг ошиғи, адолат имму-
нитетига чанқоқ. Ҳақиқат жамо-
лини кўрганда, баҳра олганда бахт-
дан дили яйрайди.

Энди “Hurriyat” газетасига кел-
сак, уни узоқ йиллардан буён се-
вимли нашрларим қаторида (аф-
суски улар кўп эмас) ўқиб келаман. 
Чунки, бу газетада чоп этилаёт-
ган материалларда тўғрилик ва 
адолат устувор мақомга эга. Ал-
батта, яхши газета-журналнинг 
йўли равон ва текис бўлмаганидек, 
“Hurriyat” ҳам баъзан тошлоқ, баъзан 
ўнқир-чўнқир, баъзан эса обод кўча-

лардан мардона ўтиб келаётир. 
Энг асосийси, “Hurriyat” ўқувчини 

фикрлашга ундайди, фикрлаб та-
факкур қилишга чорлайди, ўқувчи-
нинг билимини мустаҳкамлашга ин-
тилади. Бу жуда муҳим!

Бир гап эшитганим бор, қора 
лайлаклар одамлардан қочиб, пана 
жойларда бекиниб яшаркан. Негаки, 
улар соясидан ҳуркиб юрадиган пар-
рандалар туркумига кирар экан. 
Оқ лайлаклар эса, аксинча, одам-
ларга интилиб, улар билан ёнма-ён 
яшашни ёқтиришар, шу билан ўзла-
рини хавф-хатардан асрашар экан. 

Мана, нима учун сўз оқ лайлакка 
ўхшайди. Шунингдек, лайлак энг ба-
ланд дарахтларга, симёғочларга ин 
қуриб виқор билан яшайди. Сўз ҳам 

ошкоралик, тўғрилик ва адолат 
туғини баланд тутганда, кўксини 
тоғлардек ёйиб қоматини тик ту-
тади. Ана шу сўз одамга жозибадор 
ва қудратли кўринади.

Албатта, адолатни ёзиш юмшоқ 
нонга сарёғ суртиб ейишдек осон 
иш эмас. Бу, ҳақиқатни, айниқса, 
“Hurriyat”чилар жуда яхши билишади. 
Аммо барибир мақсад сари олдинга 
интилаверади! 

Ана шунинг учун ҳам у — 
“Hurriyat”да! 

Ашурали ЖЎРАЕВ,
ёзувчи.    

Мен нима учун 
“Hurriyat”ни ўқийман?

ў д

Кўчаларда кўмир савдоси қизигандан қизиган 
пайт ҳозир. Қоратошни қоплаб олиб, тўғри кел-
ган жойда уни бизнесга айлатираётган шоввоз-
ларнинг ошиғи олчи, шу қировли кунларда. Са-
раланган тошкўмирлар мўмай даромад топиш-
нинг асосий манбаига айланган. Бир килоси бир 
ярим минг сўмгача. Ким ва қаердан олиб, кайси 
нархларда, қандай кафолат билан бу эҳтиёжи 
баланд ёқилғи маҳсулотини сотяпти? Ҳозирча 
буниси сирлигича қолмоқда.

Улар сотаётган “қора олтин”га айланиб бораётган 
кўмир маҳаллаларга ажратилган ва аҳолига тарқа-
тилиши зарур бўлган жамғарма эмасмикин? Аммо 
ҳамма ўзи билан ўзи оввора, ҳамманинг парвойи па-
лак. Лекин, тан олиш керак, сифати яхши. Чунки, шу 
тирикчилик ортидан яхшигина “соққа” қиляпти-да. 
Қиш лоқларга кирсангиз, ҳамма кўмир қидирган, 
маҳалладан нажот кутган. Аммо...

Яқинда, аниқроғи, жорий йилнинг 16 декабрь куни 
Президентимиз Шавкат Мирзиёев раислигида ўт-
ган видеоселектор йиғилишида қишга тайёргарликда 
йўл қўйилган камчиликларни ҳал этиш масалалари 
танқидий таҳлил қилинди.

Бу йил кузда кескин совуқ тушиб, об-ҳаво аввалги 
йилларга нисбатан эртароқ пасайди. Электр энер гияси, 
табиий ва суюлтирилган газ ҳамда иссиқлик таъмино-
тида тез-тез узилишлар бўлди, — деди давлатимиз раҳ-
бари. Бу вазият тармоқлар ва ҳудудларнинг қиш мавсу-
мига тайёр эмаслигини яққол кўрсатиб берди.

— Менга баландпарвоз гаплар ва рақамлар керак 
эмас. Жойлардаги раҳбарларнинг ишлари натижа-
сига ижтимоий тармоқларда халқимиз ўзи холис баҳо 
бермоқда, — деди Президентимиз.

Аҳолига кўмир етказиб бериш муаммоси кун тарти-
бининг марказида бўлди. Жойларда кўмир билан боғ-
лиқ эътирозлар ҳам борлиги рўй-рост айтилди. Аҳоли 
ва ижтимоий объектлар учун ажратилган маҳаллий 
кўмирнинг 60 минг тоннаси ҳали эгаларига етказиб 
берилмагани кўрсатиб ўтилди. 

Энди, бир мулоҳаза қилайлик. 60 минг тонна бу 
кўпми, оз? Мутахассислар кўп деган хулосада.

Мен, қуйида анчадан буён ҳамюртларимизни ўй-
лантириб келаётган, аниқроғи таълим тизими вакил-
лари, ўқитувчи ва шу соҳага масъул бўлган раҳбар-
ларни изтиробга солиб, энг ачинарлиси, мактаблар-
даги болажонларни совуқ синфларда ўтиришларига 
бош сабаб бўлаётган ва ушбу илм даргоҳларига 
ажратилаётган “кўмир” деган кукуннинг ҳолатига эъ-
тибор қаратмоқчиман.

Бир неча кун давомида Олий Мажлис депутати 
сифатида сайлов округимда бўлдим. Бир нечта мак-
таблардаги кўмир таъминоти масаласини ўргандим 
ва шундай дегим келди:

“Кўмир қани?” Ижтимоий объектларга ажратилган 
кўмир, не кўз билан кўрингки, 60 фоизи қум ва тош-
дан иборат экан. Бу нимаси? Болаларни совуқда 
қолдираётган кўмирфурушларга чора кўрилиши ке-
рак! Улар кимнинг соясида? Шу соҳага мутасаддилар 
қани? Қаранг, 15 тонна дея олиб келиб,  ташлаб ке-
тилган кўмир 7 тонна чиқса-я... Сифати жуда ёмон. 
Энг ачинарлиси, ҳеч ким ўлчаб олмайди, ҳужжатлар 
бош бухгалтерлар сейфида...

Вақти келиб, сен, 20 тонна олгансан, деса мактаб 
директори мажбур шу миқдорга рози бўлиб, ҳужжатга 
имзо қўйиб беради. Биз кимни алдаяпмиз? Ўз халқи-
мизними?! Албатта, ўз элимизни! 

“Катта”лар ко-отта, ҳовли қураяпти, ниманинг эва-
зига? “Маҳбуб”  “маҳбуба”сига қимматбаҳо Каптива 
олиб бераяпти, қани адолат?.. Агар вазият шундай 
давом этса, мактабларда қум кўмирни гувала қилиш 
бўйича ўқувчилар етук мутахассис бўлиб етишсалар, 
ажабмас... 

Бунда таълим тизимидаги муаллим, директор ёки 
туман раҳбарини айблаш хато бўлади. Улар нима қил-
син? Молиявий “ўйин”лар белини синдирган бу фи-
дойилар борига шукур қилишдан бошқа иложи йўқ. 
Акс ҳолда шугина кўмирдан ҳам қуруқ қолиши мумкин. 
Мана, мушоҳада қилинг. Бир туман мактабларига кў-
мир ташиган автомашиналарга 350 миллион сўмгача 
давлат бюджети маблағи ўтказиб берил-
ган ҳолатлар мавжуд. Юк машинаси бир 
икки “рейс” қилган. Лекин 4-5 марта қат-
нади, деб расмийлаштирилган. 

Қум ва тошдан иборат кўмирларҚум ва тошдан иборат кўмирлар
МАКТАБЛАРНИ ИСИТАДИМИ?МАКТАБЛАРНИ ИСИТАДИМИ?

Китоб орқали! Ҳар бир завод ва 
ҳатто йирикроқ цех қошида ҳам, 
илмий тадқиқот институтлари, ҳар 
қандай шифохона ва ҳаттоки тур-
маларда ҳам кутубхона бор эди, 
ҳар бир қишлоқда эса учта зиё 

маскани (мактаб, қишлоқ идораси ва хўжалик 
клубида) кутубхона ишлаб турарди. Ўзбекис-
тон — китобобод юрт эди. Бунинг устига, ки-
тоб, газета-журнал деганлари арзон эди. Шун-
чаликки, айрим кичик китоблар, брошюралар 
текин эди, муқовасининг орқасига “бепул” деб 
ёзилган бўларди. Ҳар бир уй, ҳар бир оила бир 
неча газета ва журналга обуна эди, почтахо-
налар ҳозиргидай ҳувиллаб ётмас, одамлар 
тонгни янги газеталар мутолааси билан кутиб 
оларди.

Аммо ХХ асрнинг сўнгги йилларига келиб 
“оптималлаштириш” деган бир сўз чиқди-ю, 
бошқаларга эмас, келиб-келиб кутубхоналарга 
ёпишди. Аввало, “кутубхона” деган сўз бекор 
қилинди – жами кутубхоналар иккига тақсим 
қилиниб, каттароғлари АКМ – Ахборот-кутуб-
хона маркази (?), кичикроқлари эса АРМ – Ах-
борот-ресурс маркази деб аталадиган бўлди. 
Кимда-ким “кутубхоначиман” деса, дакки 
эшитди, биров кимлигини сўраса, “ахборот-ре-
сурс маркази мутахассисиман”, деб айтиши 
лозим деб топилди. 

Кейинроқ кутубхоналарнинг ўзи “бракка” 
чиқарила бошланди. Корхона ва ташкилотлар, 
илмий-тадқиқот институтларининг кутубхона-
лари ёпилди, тугатилди. Уларнинг фондидаги 
шунча нарса қаёққа кетди, Худо билади. Ме-
нимча, макулатура “кушхона”сида “сўйилди”. 

Ҳа, “оптималлаштириш” деб хаспўшлаб 
ўтирмай, қисқартириш деб қўя қолинса, тўғри-
роқ бўларди-я, лекин идоралар биров айб то-
полмайдиган мавҳум ибораларни яхши кўри-
шади-да. 

Мен ўша тушунчанинг машъум оқибатига 
яна бир мисол келтирайми?

2002 йил бошида Миллий кутубхонамиз 
ҳам “оптималлаштириш” домига тортилди. 277 
киши хизмат қиладиган бу зиё масканига ўша 
кунлари 48 кишилик Республика илмий-тех-
никавий адабиётлар кутубхонаси ҳам қўшиб 
юборилгач, 325 киши бўлиб ишлаётувдик. 

Бир кун “юқори”га чақириб, “Миллий кутуб-
хона оптималлаштирилиши керак”, деб қо-
лишди. Бу фикрни Молия вазирлигидан келган 
бир йигит бот-бот айтиб, жами ходимлар со-
нини 250 нафарга тушириш шартлигини таъ-
кидлади. Нақ 75 нафар ходимни қисқартириш 
дегани эди бу. Кутубхонадан вакил бўлиб бор-

ганим учун  бу жуда кескин эканини англатишга 
уриниб, бояги йигитдан, “Нега энди 250 сонига 
ёпишиб олдингиз”, деб сўрадим. 

– Ахир, 250 тадан кўп бўлса, сизлар Молия 
вазирлигидан ҳам катта жамоа бўпкетасиз-
лар-ку? – дея эътироз билдирди у.

– Нима, дунёда Молия вазирлигидан йирик 
ташкилот бўлмасин, деган қоида борми, минг-
лаб киши ишлайдиган корхоналар ҳам бор-ку?

Вазирлик вакили бу саволга жавоб бермади, 
аммо барибир, ўшанинг айтгани бўлди – 250  
тагина қолдик. Бу пайтда, масалан, аҳолиси 
биздан беш баравар оз Қирғизистон Миллий 
кутубхонасида (унинг фонди бизникининг яр-
мича ҳам эмас) 340 ходим ишлар, қолаверса, 
илмий-техникавий адабиётлар кутубхонаси 
ҳам Миллий кутубхонага қўшилмаган эди... 

Буям ҳолва бўлиб қолди. 2011 йилга ке-
либ Миллий кутубхонага Ўзбекистон китоб па-
латасини ҳам қўшдилар. Марказий Осиёда 
дастлаб очилган ва энг бой ушбу китоб пала-
тасида бу пайт 13,5 штат бирлиги бор эдики, 
33 киши ишлайдиган Қирғизистон ва 50 киши 
меҳнат қиладиган Қозоғистон, 81 киши ишлай-
диган Беларусь Миллий китоб палатаси ходим-
ларига, биз бир ҳовучгинамиз, деб айтишдан 
уялар эдик. Аммо ўша ҳам йўққа чиқди – Ре-
спублика библиографик маркази ва мамла-
кат матбаасининг асосий хазинаси Миллий ку-
тубхона таркибига сингди-кетди. Хўш, лоақал 
ана ўша 13,5 та штат қўшилгандир, деб сўрар-
сиз? Йўқ, у янада “оптималлаш”тирилди. Штат-
лари янаям “семириб”... 150 киши қолди. Қи-
ёслаш учун бир маълумот: ўша пайтда Бела-
русь Миллий кутубхонасида 1300 нафар ходим 
ишларди, бу юрт аҳолиси эса Ўзбекистон эли-
нинг учдан бирича эди, холос. Қаранг: Ўзбекис-
тонда – 150, Беларусда – 1300 нафар! Бизда 
китоб деган нарсага амалдаги муносабат ана 
шунақа эди, очиғи. 

Шундай қилиб, минтақадаги энг катта уни-
версал кутубхона (Миллий), энг йирик ил-
мий-техникавий адабиётлар кутубхонаси ва 
энг фонди бой китоб палатаси ва Миллий ки-
тоб палатаси бирлашиб, “оптимал” ҳолга 
келди. Ҳолбуки, МДҲ давлатларининг барида 
буларнинг ҳар бири бошқа-бошқа ташкилот.

Эндиликда давлатимиз раҳбари юрт ил-
мий салоҳиятини юксалтириш, одамлар ма-
даний-маърифий савияси ўсишининг биринчи 
шарти – китоб ўқиш эканини бот-бот такрор-
лаб, китобхонлик даражасини ошириш учун 
барча тадбирларга йўлни кенг очиб беряпти. 
Лекин ижроси қандай? Ҳар вилоятдан битта-
дан ўқирманни танлаб мусобақа қилдириб, 

уларга мукофот бериш билан чекланиб қол-
сак, натижаси — нафи уч-тўрт кунга татийди, 
холос. 

Биз янги тамаддунга етишишни орзу қиляп-
миз, шунга интиляпмиз. Янги тамаддун деган-
лари нима ўзи? Менимча, китоб ўқишнинг, му-
толаанинг умумхалқ ҳаракатига айланиши у. 
Тамаддун китобхонликдан бошланади.

Очиғи, китобхонликка даъват тарғиботнинг 
янги шаклларини қидириб топиш бир-икки 
“лойиҳа”ни бажариш билан амалга ошиб қол-
майди. Кўп китоб ўқиганларнинг телешоуси 
ҳамда ҳар бир раҳбарнинг ўзи ўқиган мактабга 
юзтача китоб совға қилиши... кейин-чи, кейин 
яна нима қилинди?

Ахир булар бир-икки ойлик кампания, хо-
лос-ку? Ўттиз йиллаб китоб қадри тушар 
эмиш-да, олти ҳафтада яна ҳамма нарса ўз ўр-
нига келармишми?

Бизнингча, юртимиз китобхонлар мамлака-
тига айланиши учун бир қанча шартлар бор. 
Рухсатингиз билан бир-иккитасини санаб ўтай.

Аввало, бозор иқтисодиёти даврида бўла-
дими, бошқами, ишқилиб, ўқиган, зиёли одам-
нинг қадри, даромади ўқимаган, билимсиз 
одамникидан лоақал бир баҳя юқори бўлса, 
ҳеч қандай китоб рекламасига ҳожат қолмайди 
– ҳамма ўзини ўқишга уради (ҳайриятки, шунга 
қараб боряпмиз).

Майли, дотация орқали бўлса ҳам, ки-
тоб (газета-журнал) арзонлашсин, одам ўқи-
гиси келган нарсани сотиб олишга қийналма-
син. Бунинг учун оммавий коммуникация, мао-
риф, нашриёт ва оммавий ахборот воситалари 
соҳалари бозор иқтисодиёти талабларидан 
холи қилиниши керак.

Одамларни китобга жалб этиш учун китоб-
ларни одамларга яқинлаштириш керак. Бунинг 
шарти – кутубхоналар тармоғини лоақал бо-
шқа мамлакатлардаги даражада кўпайтириш, 
кенгайтириш шарт.

Яна аввалги гапга қайтсак. Ҳозирги Ўзбекис-
тон Миллий кутубхонаси собиқ Давлат кутубхо-
наси, Республика илмий-техникавий адабиёт-
лар кутубхонаси ва Ўзбекистон Миллий китоб 
палатасининг қурамасидан иборат бир йиғма 
муассаса бўлиб турибди. Айтишлари мумкин – 
барча фондлар сақлаб қолинган, кимга қандай 
ахборот керак бўлса, олади-ку, деб. 

Мутлақо ундай эмас! Муҳандис-техник хо-
димларнинг китобдан фойдаланиш тартиби 
Миллий кутубхона ўқувчилариникидан тамом 
бошқача, Китоб палатасида эса ҳеч кимга ҳеч 
қандай ахборот манбаи берилмайди – аба-
дий сақлаш учун бир нусхадан олиб, алоҳида 
асралади. Кўрамизки, бир-бирига сира қовуш-
майдиган уч хил ташкилот шунчаки қўшиб-қо-
риштириб юборилган. Оқибатда, илмий-техни-
кавий адабиётлар кутубхонаси ва Миллий ки-
тоб палатаси фаолияти бугунги кунда тамоман 
тўхтаган. Уёғини сўрасангиз, ҳаттоки Туркма-
нистонда ҳам алоҳида Миллий китоб палатаси 
бор. Бинойидай ишлаб турибди.

Аслида, Давлат кутубхонаси “Миллий ку-
тубхона” мақоми олиши учун унга бошқа йўна-
лишдаги қайсидир кутубхонани қўшиш шарт 
эмас. Аммо ўша пайтдаги Фан ва техника дав-
лат қўмитаси раҳбариятининг эпчиллиги иш 
берди – даромад келтирадиган тармоқларни 
ўзида қолдириб, нафи тегмайдиган “юк”лардан 
қутулиш учун ўз ҳомийлигидаги Республика 
илмий-техникавий адабиётлар кутубхонасини 

Давлат кутубхонасига қўшиб, “Миллий кутуб-
хона таъсис этиш ташаббускори”га айланди ва 
бу фикр “маъқулланди”. Кейин бу “тажриба”-
дан Матбуот ва ахборот қўмитаси ҳам фойда-
ланиб, Миллий китоб палатасидан “қутулди”.

Бугун – XXI асрнинг йигирма биринчи йили 
арафасида мамлакатимиз жадал ривожланиш 
йўлига кирди, янги тамаддун остонасида туриб-
миз, иншооллоҳ. Аммо тарихда ҳар бир улкан 
цивилизация китоб, кутубхоналарга алоҳида 
эътибор берилган даврдан бошланганини ёдга 
олайлик. Давлатимиз қудрати ҳам, хайриятки, 
ошиб боряпти. Ва ниҳоят, бутун дунё ахборот 
асри деган замонда яшаб турибди. 

Шундай экан, иморати жуда унақа, оғизни 
очириб қўядиган бўлмаса ҳам, эшиги тагида 
уймалашиб турадиган, оладиган маоши ку-
тубхона ходимлариникидан анча юқори бўл-
ган посбонларнинг сони ҳозиргидай кўп бўл-
маса ҳам, майли, аммо алоҳида кутубхоналар 
керак. Лоақал, МДҲдаги бошқа қардошлар ол-
дида, “бизда аксар кутубхоналар бир-бирига 
қўшиб юборилган, ходимларимиз сони ҳам “оп-
тималлаштириш”га гирифтор бўлиб, камгина 
қолган”, дея хижолат чекмай, Марказий Осиё-
даги энг катта, энг кўҳна ва бой кутубхонала-
римиз борлигидан, улар замон талабларига 
тўлиқ жавоб бера оладиган ҳолда ишлаб тур-
ганидан фахрлана олайлик. Ахир, институтни 
битиргач, кейин китоб ўқиб билимини оширма-
ган, савияси ўша бўйича қолган илмий ходиму 
муҳандислар билан узоққа бориб бўлмайди.

Бунинг учун эса патортат топтирилган Рес-
публика илмий-техникавий адабиётлар кутуб-
хонасини қайта очиб, у бутун мамлакат муҳан-
дисларининг оғирини енгил қилишига, шу-
нингдек, мамлакат босма маҳсулотларининг 
асосий сақловчиси ва библиографик маркази 
бўлган Миллий китоб палатаси тикланиб, ўз 
вазифасини бажаришга киришишига, ўтган 
йилларда қилинмай қолиб кетган ишлар ўр-
нини ҳам қоплашига эришайлик. Ана шунда 
биз, гарчи бироз кечикиброқ бўлса-да, ахбо-
ротлаштириш пойгасига қўшила оламиз, қар-
дош мамлакатларнинг орқасида эмас, орасида 
юра оламиз. Йўқса... 

Китобни эъзозлаш халқимизнинг қонида 
бор. Ўқиган, билимли одамни азиз тутиш бизга 
оталардан мерос қолган анъана. Мункайган 
чоллар кўчада кетиб борар экан, ерда ётган 
бирон қоғоз парчасига кўзи тушса, бир амал-
лаб олиб, пуф-пуфлаб чангини кеткизиб, би-
рон девор кавагига жойлаб кетганини кўрган-
миз. Нимагаки, дунёдаги энг улуғ нарса – сўз 
қоғоз бетида бўлади. Китоб оёқости бўлиб ёт-
маслиги керак, дейди-да, оталаримиз. Ёки, ёш 
бўлса ҳам, ўқиган, мулло одамларни давра 
тўрига ўтқизиш ҳам бизнинг удум. Шундай 
экан, китоб ўқиш, илм-билим олишга иштиёқ 
фақат ақлимиз буюрган эмас, ботиний онги-
мизга ҳам сингган фазилатдир. Ана шу сўнаёт-
ган чўғни пуфлаб аланга олдира олсак, марра 
бизники бўлади.

Зуҳриддин ИСОМИДДИНОВ,
адабиётшунос олим.

ЯНГИ КИТОБХОНЛАР МАМЛАКАТИ ЯНГИ КИТОБХОНЛАР МАМЛАКАТИ 

Лекин қисқа рақамларга қўнғироқ қилсангиз, 
бир-биридан ажойиб мусиқалардан баҳраманд 
бўласиз. Мана, қарийб ярим соатдан буён Шопен-
нинг “Ёмғир симфонияси”ни эшитиб ўтирибман!

Кейин билсам, бу ҳали “ҳолва” экан! Чунки 
ишим “Ҳудудий электр тармоқлари”га тушганди. 
Кеч 20:00 ларда тўсатдан чироқ ўчиб қолди. “Ҳо-
зир ёниб қолар”, деб ўйладим. 10 дақиқа, 20, 30... 
дақиқа ўтди ҳамки, светдан дарак бўлмади. Ташқа-
рига чиқсам, ҳамма қўшниларда чироқ бор. Ўйлаб 
қолдим: “Ё электрнинг пулини тўламадикми, йўқ, 
кечагина ошиғи билан тўлов қилгандик-ку”. Унда 
нима гап экан? Аниқлаш учун 1154 қисқа рақамига 
– пойтахтдаги электр тармоқлари корхонасининг 
маълумотлар бюросига сим қоқдим.

“Ассалому алайкум, ҳудудий электр тар-
моқлари акциядорлик жамиятига хуш келибсиз!” 
деган сўзларни “автосўзлагич” аввал ўзбек (ҳай-
рият, аввало ўзбекча, шунисига бир хурсанд бўл-
дим-е) сўнг, рус ва ҳатто қозоқ тилида такрорла-
гач, қайси тилни танлашимга қараб 1, 2, 3 рақам-
ларини босишим лозимлигини уқтирди. Албатта, 
она тилим ўзбек тили бўлгани ва Ўзбекистонда 
эканлигимдан кейин, ўзбекчани танлайман-да. 
Шундан сўнг “автосўзамол” йўриқномасини давом 
эттирди: “Электр узилишлар учун бирни босинг, 
бошқа нимабалолар учун иккини босинг, оператор 
билан боғланиш учун фалон рақамни босинг. Бос-
дим! Шундан сўнг яна: “ўзбек тилини танлаш учун 
1 ни босинг, рус тилини танлаш учун...”.

Шундай чақириқлар учун 3-4 дақиқа вақт кетди 
ва навбатга олиндим. Тартиб рақамим 59-чи экан. 
Қаранг-а, шунча навбат-а. Майли, кутайлик-чи. 
Ҳар 30-40 сонияда тартиб рақамим “эслатиб” ту-
рилибди. Чиндан ғалати, 10, 15, 20, 30 дақиқа 
ўтибдики, энди тартиб рақамим 40 га келибди-я. 
Нима бўлса бўлди, кутайликчи, қачон оператор 
билан боғланиш бахтига муяссар бўлар эканман. 
Дақиқалар, мусиқали кутиш давом этди. Ишона-
сизми, йўқми, ростдан ҳам сабр-тоқатли эканман. 
Навбатчининг жавобига илҳақ бўлиб кутяпман. 
Ҳар ўттиз сонияда “навбатдаги тартиб рақамин-
гиз...” деган луқма азбаройи пинакка кетиб қол-
масликнинг олдини олиб турибди!

Асабим бузила бошлади — наҳотки, хизмат 
кўрсатиш бизда шу қадар паст, орқада бўлса? 
Наҳотки, уйда нима учун электр чироғи ўчганлиги 
сабабини билиш, бирор амалий ёрдам сўраш 

учун шунча кутиш керак бўлса?
Сабр! Сабр! Сабр! Халқимиз тўғри айтган-да: 

“Сабр қилсанг етарсан муродга”, деб. Ниҳоят, 1 
соату 25 дақиқа деганда оператор билан боғлан-
дим. Шубҳасиз, шунча вақт телефон гўшагини ку-
тиб толган қўлларимни алмаштирганча, ходимга 
ўпкам тўлиб арз қила кетдим: унинг айтишича, 
“ўзимни босиб гаплашишим керак”, экан. “Нима 
қилайлик, бутун пойтахт аҳолисига бор йўғи 4 
киши маълумот берса!”

— Нима, қўшимча операторларни ишга олишса 
бўлмайдими?

— Бу бизга боғлиқ эмас-да...
Муросага келиб, ноилож масалани айтдим. 

Манзил, кўча, уй. “Йўқ, сиз электр ҳисоб-рақа-
мингизни айтинг”. Оббо, шу қоронғиликда электр 
дафтарчасини қаердан топдим энди. Уни ҳам бир 
амаллаб топиб айтдим. “Ҳа, қарзингиз йўқ экан. 
Бизда ҳаммаси жойида. Эртага туман электросе-
тига мурожаат қилинг. Бирорта “замекание” бўл-
гандир”. Шунча кутганим эвазига олган жавобим 
шуми? Ё фалаксан! 

Энди эрталабгача чироқсиз ўтираманми? 
Шундагина қишнинг совуқ кунларида ойлаб 
электрсиз яшаётган юртдошларимизни, қишлоқ-
дошларимни ўйладим. “Менинг бир тун чироқ-
сиз қолганимга шунча асабим бузилаяпти, улар-
нинг жонига тўзим берсин экан!” Лекин барибир 
электр тармоқдаги тезкор маълумот берувчи 
хизматнинг аҳволи нега бу қадар шармандали? 
Бошқалари қанақа экан?

Қизиққанимдан, эртаси куни “O‘zbekiston temir 
yo‘llari” акциядорлик жамиятининг маълумотлар 
бюроси – 1005 рақамига қўнғироқ қилдим. Не-
тонгки, бу ерда ҳам навбат — тартиб рақамим 
17-чи бўлди. Ва яна мусиқа эшитила бошланди. 
Балки “O‘zbekiston havo yo‘llari”дан маълумотни 
тез ва осонроқ олармиканман? 71-140-02-00, 
71-140-02-01 рақамларини кетма-кет тердим. 10 
дақиқа ичида ҳеч ким жавоб ҳам бермади.

Навбат тезкор дорихона хизматига келди. 
Ахир, пештоқига “аптека” деб ёзиб ташланган 
10 дан зиёд дорихонага бош суқишга тўғри кела-
диямки, керакли дори-дармонни топиш мушкул 
бўлади кўпинча. 10-69 қисқа рақамини тердим. 
Ё, тавба! 10-69 гўшакдан ҳеч қандай салом-алик-
сиз, фақатгина рус тилида “Оставайтесь, пожа-
луйста на линии, вам скоро ответят”, деган овоз 

жаранглай бошлади. Қўнғироқ қилган одам Ўзбе-
кистонда яшаётганига ҳам шубҳа қилиб қолса ке-
раг-ов...

Ахир, 2019 йил 21 октябрь куни Вазирлар 
Маҳкамаси ҳузурида Давлат тилини ривожлан-
тириш департаменти ташкил этилмаганмиди?! 
Орадан бир йилдан ошиқ вақт ўтса-да, тил ма-
салаларидаги аҳволимиз ҳамон ўша-ўша. Ахир, 
бу идоранинг асосий вазифалари этиб: “давлат 
тилининг амал қилиши билан боғлиқ муаммо-
ларни аниқлаш ва бартараф этиш юзасидан, 
шунингдек, уни ривожлантириш соҳасида ягона 
давлат сиёсатини юритиш бўйича таклифлар 
тайёрлаш”, “ўзбек тилининг ёзма нутқ меъёр 
ва қоидаларини ишлаб чиқиш бўйича ҳамда ло-
тин ёзувига асос ланган ўзбек алифбосини тў-
лиқ жорий этиш борасидаги ишларни жадал-
лаштириш”, “географик ва бошқа топонимик 
объектларга қонун ҳужжатларига мувофиқ ном 
берилиши борасидаги фаолиятни мониторинг 
қилиш ва мувофиқлаштириш”... кабилар белги-
ланганди-ку! Эҳ!..

Яна бир гап. Яқинда мамлакатимизнинг энг йи-
рик муассасаларидан бири Ўзбекистон Республи-
каси Марказий банкига ишимиз тушди. Бир зарур 
маълумот олиш учун, албатта.

Қўнғироғимга Марказий банк ходимаси рус ти-
лида жавоб берди.

— Здравствуйте, Центральний банк. 
Тўғрисини айтсам, қишлоқ мактабида ўқиган-

ман. Рус тилида “тоза” сўзлашишим мушкул. Қо-
лаверса, мен ўз юртимда, давлат тили ўзбек тили 
ҳисобланган, Ватанимиз пойтахтидаги энг ну-
фузли давлат идорасига сим қоқяпман-ку!

— Ассалому алайкум, Марказий банкка туш-
димми? — ўзбек тилида мурожаат қилдим.

— Да, да. Слушаю, вы кто и по какому воп-
росу?

Мен эса озгина ўжарлик билан давом этдим: 
— Кечирасиз, мен Марказий банкка тушдимми, 

деб сўраяпман? 
Эҳтимол, мени “гапга тушунмайдиган” ҳамда 

“қолоқ ва қишлоқи” деб ўйлаган банк котибаси ёки 
ходимаси шундан сўнг “Одно минуту”, дея дарров 
бошқа ҳамкасбини “ёрдамга” чақирди. У мен би-
лан ўзбекча гаплашди.

Кейин нима бўлди, майли, бу муҳим эмас. Ти-
лимизга ачинаман, холос... Бу ҳам майли. Бирор 
жойнинг телефонини олиш учун хизмат кўрсата-
диган 10-09 рақамига қўнғироқ қилиб кўринг-а... 
Омадингиз чопиб бирор ўзбек операторига тушиб 
қолсангиз, хўп-хўп, лекин 70 фоиз ҳолатда, сиз-
нинг саломингизга алик мана бундай бўлади:

— Здравствуйте! Слушаю вас!
Бу дегани марҳамат қилиб, бирор гапинг бўлса, 

русча гапир, дегани бўлади! Айтинг-чи, дунёнинг 

қайси мамлакатида шу юрт тилида қилган муро-
жаатингизга, аввало, бошқа тилда жавоб қайтари-
шади? Ўзимиздан бошқа бунақа юрт бормикан?! 

Ажабо, бизда ғурур деган туйғулар шу қадар 
ҳам сўниб кетганми? Пойтахт шаҳардан тортиб, 
энг чекка туманларда ҳам катта-кичик бинолар, 
темир йўл вокзалларию, меҳмонхоналар пеш-
тоқига “Хуш келибсиз!”нинг ўрнига инглизчасига 
“Welcomе” деб ёзиб қўйилаётгани-чи? Бу нима, 
замонавийликми, ё юксак маданият белгисими? 
Ажнабий тилда ёзиш бизга нима беради? Ўзимиз-
нинг тилдан ор қиламизми ё? 

Менимча, буларнинг бари халқимиз устидан 
ҳукмини ўтказган 70 йиллик собиқ зўравон сиё-
сатнинг таъсири бўлса керак. Йўқса, идораларда 
маълум мансабларда ишлаётган, шу халқнинг 
нон-тузини еб, Ўзбекистон ҳавосидан нафас ола-
ётган аксар “отдан тушсаям, эгардан тушишни ис-
тамаётганлар” саломингизга “Здравствуйте!” дея 
алик олармиди? Ўзбекча “Ассалому алайкум”ни 
тушунмайдими? 

Тушунишади. Ғурурлари йўл қўймайди. Керак 
бўлса, менинг тилимда гаплашасан, дейди. Шун-
дай демайдику, лекин амалда шундай дегани-да...

Қолаверса, қонун талаби ҳам, ҳаёт талаби ҳам 
шундай бўлиши керак: давлат идоралари, муас-
сасалари ва аҳолига хизмат кўрсатувчи жойларда 
бир неча тилни биладиган инсонлар ўтириши ке-
рак. Улар шубҳасиз, биринчи навбатда, ўзбек ти-
лини билиши шарт!

Анча йиллардан буён юртимизда яшаётган ҳар 
қандай миллат вакили ўзбек тилини, борингки, са-
лом-алик даражасида ҳам ўргана олмаслиги мум-
кин эмас. Хорижга ишга кетаётган юртдошлари-
мизни қаранг, ярим йил ичида рус, корейс, турк 
ёки инглиз тилида булбулдай “сайраяптику!” 

Бу мулоҳазаларни миллатчиликка бурманг, 
асло. Чунки шу пайтгача озгина бу мавзуда 
гап очилса, “Нега миллатчилик қиляпсан, нега 
ҳуқуқларимни поймол қиляпсан?!” деб оғзимизга 
уришган. Ўйлаб кўринг, Ўзбекистонда 100 дан 
зиёд миллат ва элат вакиллари яшайди. Ахир, 
биз, ўзбеклар чет давлатга чиқсак, албатта, сира 
оғринмасдан ўша юрт тилида гапиришга ҳаракат 
қиламиз-ку!

Вақт – оқар дарё. Янги 2021 йилнинг кириб ке-
лишига ҳам саноқли кунлар қолди. 

 “Илм, маърифат ва рақамли иқтисодиётни ри-
вожлантириш йили” якунланиб боряпти. Аксарият 
аҳоли кўп мурожаат қиладиган вазирлик ва идо-
ралар, корхона ва ташкилотлардаги хизмат кўрса-
тишнинг аҳволи нақадар “тезкор”лигини эса кўриб 
турибмиз.

 Хўш, қачон шу эл-юрт учун жонфидолик билан 
ишлайдиган тизим яратилади? Қачонгача ҳам-
мани сарсон қиламиз? Аслида биз тилга олган 
масалалар ким учундир арзимасдир. Аммо дав-
лат хизмат кўрсатиш тизимларидаги қониқарсиз 
аҳвол ва давлат тили ҳақида гап кетаяпти. 

Ўйлантирадигани яна шуки, пойтахтимизда 
аҳвол шу даражада экан, ҳудудларга йўл бўл-
син?! Бу гапларга тегишли мутасадди идоралар 
не дейди?

Абдулазиз АҲМЕДОВ 

“Тошбақа минган” тезкорлик“Тошбақа минган” тезкорлик
ёки ўзбекча каломга ўзгача алик?ёки ўзбекча каломга ўзгача алик?

Қўнғироқ қилганимга 27 дақиқа бўлди. Очиғи, сабр-тоқатимга ўзим “қойил” қоляп-
ман. Телефон гўшаги қулоғимда. Ҳар дақиқада такрор бўладиган ёқимли овозни эшитиб 
ўтирибман: “Сизнинг қўнғироғингиз биз учун муҳим!” ёки “хизмат сифатини яхшилаш 
мақсадида (хизмат сифатини яхшилаш учун ёзиб олиш нимага керак экан, шунисига ту-
шунмадим) қўнғироғингиз ёзиб олиниши мумкин” ва яна “навбатдаги тартиб рақамин-
гиз...” Ҳа, бизда идора ва ташкилотлардан бирор маълумот олиш нақадар аянчлили-
гини яна бир карра тушуна бошладим.

Энди кўмирнинг  миқдорини ўзин-
гиз ҳисоблаб олаверинг. Ахир ортиқча 
“рейс”ни ёпиш керак-ку. Шунинг учун 
ҳам 15-20 тонна дейилган бу маҳсулот 
нари борса 10 тоннадан ошмайди.

 “Давстатқўм”нинг маълумотларига кўра, Ўз-
бекистонда жорий йилнинг январь-октябрь ойла-
рида 3 134,1 минг тонна кўмир ишлаб чиқарилган.

Жумладан, 2020 йилнинг январь-март ойла-
рида 1 048,2 минг тонна, апрель-июнь ойларида 
461,4 минг тонна ва июль-сентябрь ойларида 1 
126,3 минг тонна кўмир қазиб олинган.

Бу кўрсаткич ўтган йилнинг тегишли даврига 
нисбатан 53,8 минг тоннага ошган ёки ўсиш суръ-
ати 101,7 фоизни ташкил этган.

Яна бир қизиқ маълумот, Ўзбекистон 2020 йил-
нинг январь-октябрь ойларида хорижий давлат-
ларга 1,3 минг тонна ёки 86,1 минг АҚШ доллари-
лик кўмир маҳсулотини экспорт қилган.

Ўз навбатида, республикага хорижий давлат-
лардан 2 200,7 минг тонна ёки 75,4 миллион АҚШ 
долларилик кўмир маҳсулоти импорт қилинган.

Экспорт қиламизу, яна импорт нимаси? Бу қои-
дага қанчалик тўғри келади?

Президентимиз куюнчаклик билан аҳволни ях-
шилашга ҳаммани  чорлаяпти, ибрат бўлаяпти. 
Келинг, “кўмирчилар” сиз ҳам инсоф ва диёнат йў-
лига ўтингда! Ахир ҳар бир сўм давлатнинг ғази-
насидан ажратиляпти. Бюджет ҳам уммон эмас. 
У ҳам солиқлардан, одамларнинг йиғимлари-
дан таркиб топади. Унинг бир сўмини сарф қи-
лиш учун Парламентда молия вазирлиги қанча-
дан-қанча саволларга жавоб беряпти. Қолаверса, 
давлат ўз халқи, ўз фарзандлари учун қайғуряпти. 
Ҳукумат нима қилиб бўлсада қуйи бўғинда, узоқ 
қишлоқлардаги мактабларни истишни ўйлаяпти.

Менимча саволлар кўп. Қани, депутатлик назо-
рати, қани масъуллар ва ҳоказо... Бу саволларга 
жавоб топиш ва муаммони ҳал этишнинг фурсати 
етган кўринади. Бу бедодлик барчамизни уйғо-
тиши керак.

Бугун бор бойлигимизни пулга чақиб, ўз юрт-
дошларимизни алдашдан уялайлик энди, биро-
дарлар. 

“Ўзбеккўмир” акциядорлик жамиятидаги мута-
саддилар бундай кўзбўямачиликларга изоҳ бе-
ринг!

 Наврўз РИЗАЕВ,
Олий Мажлис Қонунчилик палатаси депутати.

Қум ва Қум ва 
тошдан иборат тошдан иборат 

кўмирларкўмирлар
МАКТАБЛАРНИ МАКТАБЛАРНИ 
ИСИТАДИМИ?ИСИТАДИМИ?

Ушбу мақола Ўзбекистон Республикаси 
Олий Мажлиси ҳузуридаги нодавлат-нотижорат 
ташкилотларини ва фуқаролик жамиятининг бошқа 
институтларини қўллаб-қувватлаш Жамоат фонди 
томонидан ажратилган  давлат гранти “Инсон 
манфаати — тараққиёт пойдевори” лойиҳаси асосида 
чоп этилмоқда. (С/6)

ТИББИЁТ

ФИКР

ОГОҲЛИК

Сир эмаски, онкологик касалликлар бугунги кунда бутун дунёда инсон 
саломатлигига жиддий таъсир этаётган долзарб тиббий-ижтимоий 
муаммолардан биридир. Жаҳон Соғлиқни сақлаш ташкилотининг маълу-
мотига кўра, бундай касалликларга чалиниш кўрсаткичи йилдан-йилга 
ўсиб бормоқда. Дунёда ҳар йили 16 миллионга яқин бирламчи саратон ҳо-
лати аниқланмоқда.                                

Бу борадаги кўрсаткич юртимизда ҳам кам эмас. Балки йилдан-йилга ошиб 
бормоқда. Биргина, жорий йилнинг ўзида  Республика ихтисослаштирилган он-
кология ва радиология илмий-амалий тиббиёт марказининг Сирдарё вилоят фи-
лиалида 2963 нафар бемор ушбу касалликнинг енгил, ўрта, оғир формалари би-
лан даволанган. Айни чоғда ушбу филиалда даволанаётган беморлар сони 49 
нафарни ташкил этмоқда. 

Бу касалликлар ичида сут бези саратони билан оғриганлар кўп, кейинги 
ўринларни меъда, бачадон бўйни ва ўпка саратони касалликлари эгаллайди.                                                                                                                                       
  Афсуски, 50 фоиздан ортиқ ҳолатларда ушбу касаллик кечикиб, яъни тўлақонли 
даволаш мушкул бўлган ҳолатларда аниқланмоқда. Шу боис, бу тиббий-ижти-
моий муаммога қарши курашиш нафақат соғлиқни сақлаш соҳаси, балки бутун 
жамият зиммасига катта масъулият юклаяпти.    

Мазкур филиал 65 ўринга мўлжалланган бўлиб, шифохонада 23 нафар шифо-
кордан 10 нафари юқори тоифали, 110 нафар ўрта тиббиёт ходимларидан эса 36 
нафари тоифали ўрта тиббиёт ходимлари ҳисобланади. Онкологик касалликка 
гумон қилинган беморларни қайта текширувдан ўтказиш, аниқ ташхис қўйиш, да-
волаш ишларини олиб бориш билан бир қаторда, унинг олдини олиш, соғлом 
турмуш тарзини йўлга қўйиш сирлари хусусида тарғибот-ташвиқот ишлари ҳам 
олиб борилмоқда. 

Филиалда малакали шифокор ва ҳамширалар  МСКТ, эндоскопия, бронхоско-
пия, колоноскопия, УТТ, ЭКГ каби энг сўнгги замонавий тиббий жиҳоз ва қурил-
маларда даволашнинг замонавий стандартларидан фойдаланиб, даволаш муо-
лажаларини олиб бораяпти.

— Очиғини айтиш керак, бизнинг филиалда шу бугунги кунга қадар бемор-
ларни даволашда химиятерапия усулидан фойдаланиб келинаётган эди. Нур 
орқали муолажалар учун беморларимизни пойтахтга юборишга тўғри келарди. 
Чунки нур терапияси онкологик беморларни даволашдаги асосий усуллардан 
бири ҳисобланади. У жарроҳлик усули билан бирга комбинирланган ва алоҳида 
шаклда қўлланилади. Бу усулдан ривожланган давлатларда беморларнинг 60 
фоизида фойдаланилади. Жорий йилнинг бошида филиалимизга Чехия дав-
латидан 4,5 миллиард сўм пул маблағи ҳисобига ушбу ускунани олиб келган-
дик. Уни беларуслик мутахассислар ўрнатиб беришди. Ҳозир ушбу ускуна би-
лан ишловчи уч нафар мутахассисимиз Беларусда малака оширишаяпти. На-
сиб қилса, 2021 йилнинг январь ойида янги ускуна орқали даволаш ишларини 
бошлаймиз. Беморларнинг узоқ йўл босиб, сарсон бўлишига ҳожат қолмайди. 
Муҳими, улар Сирдарёнинг ўзида ушбу муолажаларини олишади. Даволаш са-
марадорлиги ортиши билан бирга, беморларда ремиссия даври узайиб, ҳаёт си-
фати яхшиланади, — дейди Республика ихтисослаштирилган онкология ва ра-
диология илмий-амалий тиббиёт маркази Сирдарё вилоят филиали директори 
ўринбосари, олий тоифали шифокор Анвар Тўйчиев.

Ҳа, мутахассисларнинг фикрича, дардни, айниқса, саратон сингари оғир ҳи-
собланмиш хасталиклар билан оғриган беморларда касаллик белгилари қанча 
эрта аниқланса, ундан халос бўлиш шунча самарали кечади. 

Ғулом ПРИМОВ,
“Hurriyat” мухбири.

Беихтиёр илғор маърифатпарвар бобомиз 
Абдулла Авлонийнинг қуйидаги пурҳикмат сўз-
лари дилда такрор бўлади: “Ҳар бир миллат-
нинг дунёда борлигини кўрсатадиган ойнаи 
ҳаёти тил ва адабиётидир”. Бизнинг бой она 
тилимиз бўлгани ва тилимизда муҳташам ада-
бий асарлар яратилгани учун бу кўҳна оламда 
қанча тиллар, миллатлар, давлатлар бўлса 
ҳам дунёда ўзбек тилимиз, ўзбек миллатимиз, 
Ўзбекистонимиз ҳурмат билан тилга олинади.

Дарҳақиқат, юртимиздаги Ренессанс давр-
лари она тилимиз ва адабиётимиз юксалиши 
билан ҳамоҳанг кечган. Биринчи Ренессанс 
даври – IX-XI асрларда тил тадқиқотига бағиш-
ланган дунёдаги биринчи илмий рисола Маҳ-
муд Қошғарий бобомизнинг “Девону луғотит 
турк” асари она тилимизда яратилган. Иккинчи 
Ренессанс даври – XIV-XVI асрларда Ҳаз-
рат Алишер Навоийнинг она тилимизда ёзган 
“Хамса” асари адабиёт оламида Жомолунгма 
чўққиси каби бўй чўзди. 

Мустабид тузум қатағон қиличини қайраёт-
ганини билганлари ҳолда жадидларимиз ўтган 
аср бошидан “Нажот – илмда!” сўзларини ўз-

ларига шиор қилиб, халқимизни илму маъри-
фатга чорладилар, янги услубда ўқитадиган 
мактаблар очдилар, газета-журналлар чиқар-
дилар, она тилимиз қадрини кўтаришга урин-
дилар, халқаро тилларга яқинлаштириш мақ-
садида лотин ёзувига асосланган ўзбек алиф-
босини жорий этишга эришдилар. Афсуски, 
маърифатпарвар жадидларимизнинг орзулари 
ушалмади. Улардан бизга ойдин орзулар ва 
она тилимиз жилоланган Абдулла Қодирий-
нинг “Ўтган кунлар”, Абдулҳамид Чўлпоннинг 
“Кеча ва кундуз” романлари каби ўлмас асар-
лар қолди.

Шукрки, юртимизда Учинчи Ренессанс дав-
рига тамал тошлари қўйиб бўлинди: Ўзбекис-
тонимиз мустақил давлат, ўзбек тилимиз дав-
лат тили мақомига эга, Ўзбек тили байрами 
куни нишонланмоқда, Президентимиз Шавкат 
Мирзиёев Бирлашган Миллатлар Ташкилоти 
(БМТ) Бош ассамблеясининг 75-сессиясида 
она тилимизда нутқ сўзлади!..

Ҳозиргача БМТ сессияларида фақат инглиз, 
француз, рус, испан, хитой ва араб тилларида 
нутқ сўзланар эди. Биринчи марта дунёнинг 

нуфузли ташкилоти минбарида ўзбек тили-
миз ҳам баралла янгради. Бу барчамизга 
фахр-ифтихор туйғуларини бағишлаши би-
лан бирга зиммамизга катта масъулият ва 
улуғвор вазифаларни ҳам юклади. Ахир, 
юртимизда Учинчи Ренессансга мустаҳкам 

пойдевор қўйиш ва дадил қадамлар ташлаш 
бизнинг зиммамиздаги шарафли вазифа 
ҳамда келажак авлодлар олдидаги бурчимиз 
ҳисобланади. Бундай хайрли ишларни амалга 
оширишда муҳтарам Президентимизнинг қуй-
идаги сўзлари бизни истиқбол сари бошлайди: 
“Бугунги кунда биз янги Ўзбекистонни, 
янги Ренессанс пойдеворини барпо этиш-
дек эзгу мақсадларимизга эришишда, ҳеч 
шубҳасиз, она тилимизнинг ҳаётбахш қу-
дратига таянамиз”.

Тил қачон куч-қудратини тўла намоён 
этади? Агар у халқаро тиллар қаторидан ўрин 
олса. Шу боис, биз саъй-ҳаракатларимизни ўз-
бек тилимизнинг БМТ еттинчи расмий тили си-
фатида эътироф этилишига сафарбар қили-
шимиз керак. Она тилимиз БМТ расмий тили 
сифатида эътироф этилса, Халқаро ўзбек тили 
куни белгиланади ва бу сана бутун дунёда 
нишонланади. Бу ўзбек тилимизнинг янада 
кўпроқ кишилар ўрганишига замин яратади, 
халқаро миқёсда қўлланиш чегараларини кен-
гайтиради ва бизнинг барча соҳаларда жаҳон 
халқлари билан ҳамкорлигимизни янада мус-
таҳкамлайди.

Олдимизда турган шундай улуғвор вазифа-
ларни бажаришда Ўзбекистон Республикаси 
Президентининг “Мамлакатимизда ўзбек тилини 
янада ривожлантириш ва тил сиёсатини тако-
миллаштириш чора-тадбирлари тўғрисида”ги 
Фармони дастуриламал бўлмоғи шарт. Маз-
кур фармонда таъкидланганидек, унинг модда-
ларини бандма-банд бажариш ўзбек тилимиз-
нинг халқимиз ижтимоий ҳаётида ва халқаро 
миқёсдаги обрў-эътиборини тубдан оширади, 
униб-ўсиб келаётган ёшларимизни ватанпар-
варлик, миллий анъана ва қадриятларга садоқат 
руҳида тарбиялайди. Бу буюк алломалар юрти 
бўлган жонажон Ўзбекистонимизда закий аждод-
ларимизга муносиб ворис бўлган, улкан ишларга 
қодир зукко авлод вояга етади деганидир. Улар 
оламшумул кашфиётлар яратишади, мўъжиза 

деб аталадиган улуғвор бунёдкорлик ишларини 
амалга оширадилар, адабиётимизда ҳам “Де-
вону луғотит турк”, “Хамса”, “Ўтган кунлар”, “Кеча 
ва кундуз” каби асарлар билан бўйлашадиган 
дурдона ижод намуналарини ёзишади.

Шу ўринда оммавий ахборот воситалари – 
ҳаётимиз кўзгуси, дея бежиз айтилмайди. Юқо-
рида тилга олинган фармон моддалари бажа-
рилишини ёритиш ва назорат қилишда омма-
вий ахборот воситаларининг ўрни беқиёс, агар 
у ихтисослашган бўлса янада яхши. Холисан-
лилло тан олсак, Давлат тилини ҳаётимизга 
жорий этишда ютуқларимиздан кўра, бажари-
шимиз лозим бўлган ишларимиз, ечимини то-
пишимиз керак бўлган муаммоларимиз кўпроқ.

Куни кеча  оммавий ахборот воситаларида 
Ўзбекистон Республикаси Президентининг қут-
луғ байрамимизга бағишланган қарори ҳар са-
фаргидан эртароқ эълон қилинди. Бу “Ўзбе-
кистон Республикаси Давлат мустақиллигининг 
ўттиз йиллик байрамига тайёргарлик кўриш ва 
уни юқори савияда ўтказиш тўғрисида”ги қа-
рордир. Муҳим қарорнинг эртароқ эълон қи-
лингани барчамизга ғайрат бағишлади. Негаки, 
Энг улуғ ва энг азиз Мустақиллик байрамини 
юқори савияда нишонлашга пухта ҳозирлик 
кўриш, ёш авлодга Истиқлол мазмун-моҳия-
тини тўлақонли етказиш, халқимиз тили билан 
айтганда, қутлуғ тўйимизга муносиб тўёна тай-
ёрлаш анча муддатни талаб этади.

Аждодларимиз ва замондошларимиз ор-
зиқиб кутган Ўзбек тили байрами куни ҳам му-
борак байрамларимиздан биридир. Бу бай-
рамга бағишлаб йил бўйи пухта тузилган режа 
асосида турфа хил маънавий-маърифий тад-
бирлар ўтказишимиз ва уни жаҳон аҳли ҳавас 
қиладиган даражада нишонлаш учун ҳозирлик 
кўришимиз керак. Ҳолбуки, байрамга бағиш-
ланган “Қадринг баланд бўлсин, она тилим!” 
халқаро танлови ҳали эълон қилинмади. Ас-
лида, бу танлов ҳар биримизни она тилимиз 
нуфузини янада оширадиган ижод намуна-
лари яратишга ҳар лаҳзада, ҳар куни ундаши 
зарур. Муқаддас она ҳақида асар ёзиш қийин 
бўлганидай она тилимизга бағишланган ижод 
намунаси яратиш ҳам осон эмас. Бунинг учун 
ижодкор бўлишдан ташқари, аввало, она тили-
миз фидойиси бўлиш зарур.

Хуллас, она тилимизнинг халқимиз ҳаётида 
ва халқаро миқёсда обрў-эътибор қозониши, 
миллатимизнинг, Ўзбекистонимизнинг буюк ис-
тиқболи ҳар биримизнинг ҳар лаҳзада она ти-
лимиз ҳавосидан нафас олишимизга, она ти-
лимиз ҳаётбахш сувидан ташналигимизни 
қондиришимизга, ўзбек тилининг беназир ха-
зинасидан маънавий озиқ олишимизга ва уни 
бойитишимизга бевосита боғлиқ. 

Асрор МЎМИН,
Ўзбекистон Республикасида хизмат кўрсатган 

журналист.

ОНА ТИЛИМИЗ ҲАР ЛАҲЗАДА КЕРАКОНА ТИЛИМИЗ ҲАР ЛАҲЗАДА КЕРАК
Мутахассисларнинг аниқлашича, одам овқатсиз бир ҳафтадан кўпроқ вақт яшай 

олади, сувсиз бир неча кунга чидайди, ҳавосиз бир неча дақиқа яшаши мумкин, холос. 
Хўш она тилисиз-чи? Қизиқ, тўғрироғи оғриқли савол. Шундай эмасми? Аслида одам 
боласи миллат сифатида тилсиз, забонсиз бирор сония ҳам яшаши мумкин эмас.

Атоқли ёзувчи Чингиз Айтматов машҳур болқор шоири Қайсин Қулиев ижодига 
бағишланган мақоласида унинг: “Она тилида тасаввур қилиш қаҳрамонликдир”, деган 
сўзларини алоҳида таъкидлаган эди. Чунки одам она тилида тасаввур қилсагина ти-
лини, миллатини, давлатини англайди, уни асрашда қаҳрамонлик кўрсатади. Ҳақиқа-
тан ҳам бу таниқли адиблар айтганидек, ҚАҲРАМОНЛИКДИР! Яъни, биз ҳам она тили-
мизда тасаввур қилганимиз, сўзлашганимиз учун дунёда ўзбек тилимиз, ўзбек милла-
тимиз, Ўзбекистонимиз бор.

Саратонга чалиниш 
кўрсаткичи ошиб бормоқда

Энди халқимиз озодлик, ҳуррият нима 
берганлигини ўз ҳаёти, кундалик турмуши 
мисолида яхши билади. 

“Миллий тикланишдан – миллий юкса-
лиш сари”   шиори ҳар бир инсонда эр-

танги кунга умидбахшликни оширади. Шу тамойил 
ёнига эндиликда яна бир мақсад қўшилди: “Кам-
бағалликни қисқартириш”.  Илгари “кам таъминлан-
ган”, “эҳтиёжманд” деган мулойим сўзларни ишла-
тардик. Камбағаллик ҳақида сўз юритилганда, ҳеч 
бўлмаса, камбағал ҳам ўзига ўзи “Нега энди мен 
камбағал бўларканман?”  деб савол берар, озгина 
бўлса-да, хижолат тортар.

Туронзамин  ҳудуди тарихида икки марта Ренес-
санс деб аталмиш ўсиш, юксалиш жараёни юз бер-
ган. Эндиликда навбатдаги Учинчи Ренессанс дав-
рига пойдевор яратиш вазифаси белгиланган. Пой-
девор яратиш учун бир-икки йил етмайди. Туяга 
миниб узоқни кўзланг деганларидек, биз ҳам анча 
йилларга мўлжалланган стратегик уфқларни кўнгли-
мизга тугишимиз керак. Порлоқ келажак бугундан 
бошланади. Биз шундай баланд чўққиларга эриши-
шимиз керакки, токи уни бутун башарият эътироф 
этсин.

Мустақиллик байрами бизга қачон татийди? Қа-
чон бу неъматнинг асл моҳиятини ҳамма-ҳамма, 
чекка ҳудуддаги оддий юртдошимиз ҳам дилдан ҳис 
этса, муродимиз ҳосил бўлади. Бунинг учун Прези-
дентимиз қарори ижроси йўлида барча ҳудудларда 
одамлар билан мулоқот қилсак, дил-дилдан суҳбат-
лашсак тўғри бўлади. Бундай тадбирларда акаде-
мизм кетмайди. Юзма-юз дийдорлашувда самимий, 
чин юракдан, халқона фикр алмашиш керак. Ҳаётий 
мисоллар келтиришда “сопини ўзидан чиқариб”, 
халқ эришган натижалар асосида гапирсак, мўл-
жалга етиб боради. Саҳна тўридаги президумдан 
эмас, пастда одамлар билан бақамти оддий кўрпа-
чада ўтириб гурунглашсак, сўзимиз ўрнига тушади. 

Яқинда Жиззах вилояти,  Шароф Рашидов тума-
нидаги маҳаллалардан бирида “Янги Ўзбекистон – 

янгича дунёқараш” мавзуидаги суҳбатда қатнашиш 
насиб этди. Бир пиёла чой устидаги ҳангомада оддий 
одамларни ҳам суҳбатга тортдик. Бир ажойиб, жози-
бали гурунг бўлди. Оқсоқоллар, маҳалла фаоллари: 
“Бормисизлар, энди қачон келасизлар?” дейишгани 
тарғибот тадбирига баҳо бўлди. Ўзаро гаплашганда 
нуқул расмий, тумтароқ жумлаларни эмас, халқона, 
жайдари иборалар, қуйма таърифлар ёрдамида 
фикр билдирган маъқул. Бу ҳақда тилга олинган қа-
рорда алоҳида таъкидланган. Аҳоли қатламлари би-
лан учрашувларни “Мустақилликнинг ўттиз йиллиги 
ғояси ва руҳи билан уйғун ва ҳамоҳанг ҳолда ташкил 
этиш” керак.

Тунов куни Чиноз туманидаги Эшонобод қиш-
лоғида жуда катта бунёдкорлик ишлари амалга оши-
рилганини телевидение кўрсатувида мароқ билан 
томоша қилдик.  Бу тадбирда Жиззах вилоятидаги 
Манас қишлоғидан ҳам  меҳмонлар қатнашишибди. 
Ўша маросимда манаслик юртдошимизнинг сўзлари 
ниҳоятда таъсирли чиқди. Шу муносабат билан бир 
фикр туғилди. Юртимизнинг турли ҳудудларида за-
монавий қулайликларга эга бўлган шинам уй-жойлар 
фойдаланишга топширилмоқда. Йиллар мобайнида 
омонат уйларда яшаган, ижарада сарсон-саргардон 
бўлган инсонлар илгари ўзлари хаёл ҳам қилмаган 
хонадонларга кўчиб киришяпти. Мус тақиллик мав-
зуидаги суҳбатларимизда ўша юртдош ларимизга сўз 
берсак, суҳбатларимиз янада таъсирчан бўлармиди.

Уларнинг ўз тақдири мисолидаги гапларида шук-
роналик, шу юртга дахлдорлик туйғуси, ифтихор ҳис-
лари табиий кўринишда ифода топиши аниқ. 

Одамларга баландпарвоз, ҳавойи гаплар эмас, 
ўзлари гувоҳ бўлган ҳаётий ўзгаришлар, мустақил-
лик акс этган натижалар тилга олинса,  кўпроқ ту-
шунарли бўлади. Бу дийдорлашувларда  ўртада “де-
вор” бўлмаслиги керак. 

Шу маънода юбилей йилида Ўзбекистон пой-
тахтида “Истиқлол” мажмуаси бунёд этилиши айни 
муддао бўлибди. Бу муқаддас даргоҳ халқимиз ни-
маларга эришганини ёрқин ифода этувчи ёдгорлик 

композицияси бўлғусидир. Президентимиз ташаб-
буси билан яратиладиган ушбу мажмуа асрлар мо-
байнида халқ жасоратининг чинакам тимсоли бўлиб 
яшайверади.

Коррупцияга қарши курашиш ҳақида сўз юритганда 
ниҳоятда ҳушёр бўлайлик. Бу мавзуда тумтароқ, идо-
равий гапларни айтсангиз, оддий одамлар гапингизга 
ишонмай кулиб қўйиши мумкин. Аввало, ўзбек халқи 
азалдан иймонли, ҳалол-пок бўлганлигини, ҳаром 
луқма ҳеч қачон палаги тоза инсонларга юқмаслигини, 
давлатимиз сиёсати ҳам шу мақсадни кўзлаётганини 
айтсак, кўпчилик фикрингизга қўшилади. Коррупция 
ботқоғига ботган кимсалар ҳақида, уларнинг эл-юрт 
олдида шармандаи-шармисор бўлгани хусусида ҳа-
ётий мисоллар фикрингизни бойитади. 

Албатта, турмушимизни ислоҳотларсиз тасаввур 
этолмаймиз. Энг муҳим ислоҳот эса онгимиздаги ўз-
гаришлардир. Қайси соҳадаги янгича иш тутумлари 
ҳақида сўз юритмайлик, “Нега шу ишни аввал қил-
мадик?” деган саволни берамиз. Ҳар жабҳада инсон 
манфаатларини кўзлаш, давлат идоралари халқи-
мизга хизмат қилиши кераклиги янги Ўзбекистон 
танлаган йўлнинг ўзига хос жиҳатидир. Бу талаблар 
ҳаётимизнинг бирламчи мезонига айланиши керак. 

Кейинги пайтларда коронавирус пандемияси 
ҳақида ваҳималар бироз пасайгандай. Ҳозир ҳам 
дунё нинг айрим бурчакларида антирекордлар ўр-
натилаётган бўлса, бизда баъзи ковид марказ-
лари ёпилмоқда. Илоҳим, бу бало-қазо юртимиздан 
тезроқ кўтарилсин. Лекин барибир хотиржам бўл-
маслигимиз керак. Аввало, ҳар биримизни Ярат-
ганнинг ўзи асрасин. Бироқ Оллоҳ ҳам сақланганни 
сақлайди, деган гап ҳам бор. 2021 йилда оммавий 
тадбирларни аввалгидай жам бўлиб, шоду-хуррам-
лик билан ўтказиш насиб қилсин. Она Ватанимиз 
эрки, мустақиллиги абадий бўлсин!

Шуҳрат ЖАББОРОВ, 
Ўзбекистон Республикасида хизмат кўрсатган 

журналист.

Мудҳиш оқибатларга сабаб 
бўлаётганлар кимлар? Нега де-
ярли ҳар куни телевизор, радиода, 
даврий нашрларда битта эмас, 
бир нечта машиналар тўқна-
шуви оқибатида ҳалок бўлганлар 
тўғрисида ахборот тарқатил-
моқда? Наҳотки бундай оқибат-
ларнинг олдини олишга  илож бўл-
маса...

Аслида, йўл-транспорт ҳодисала-
рининг сабабчилари йўл ҳаракати 
иштирокчиларидир. Айримлар йўл ҳа-
ракати қоидаларини исталган жойда 
бузиб ҳаракатланаверади. Наинки ен-
гил ёки юк машиналари, балки кўпинча 
пиёдалар ҳам шундай. Ваҳоланки, 
атиги бир неча дақиқа ёки со нияларни 
ютқазсак-да, ҳайдовчи пиёданинг, 
пиё  да ҳайдовчининг ҳурматини жо-

йига қўйса, белгиланган тартиб-қои-
дага амал қилса, кимнингдир отаси 
ёки онаси, кимнингдир фарзанди ёки 
опа-укаси ҳаётдан бевақт кўз юммаган  
бўлармиди...

Чинозлик Ҳабибулла ҳам “Shacman” 
русумли юк машинасини бошқарарди. 
Ҳайдовчилик ортидан оиласини боқиб 
келарди. Уни танишлари оғир, вазмин 
инсон, тажрибали ҳайдовчи сифатида 
танирди. Маҳалла-кўйда кимдир янги 
уйга кўчадими, тўй қиладими, деярли 
ҳар яхши кунларида машинасида кў-
маклашарди. 

Ўша куни ҳам Тошкент шаҳридаги 
“ТошМИ” томондаги қурилиши давом 
этаётган жойга майда тош ортиб ке-
таётганди. Катта чорраҳага етай де-
ганда, у ердан ортга қайрилиб олиши 
керак эди. Энди ҳаракатланган ҳам 

эдики, орқадан “дўқ” этган овоз эши-
тилди. Кучли зарб сезгач, юк маши-
насидан тушиб, чап томонга қараган 
вақтида, у ерда қора рангли мотоцикл 
ҳамда мотоцикл ҳайдовчиси ағдари-
либ ётганини кўрди...

Содир бўлган ЙТҲ оқибатида 
“YAMAHA” русумли мотоцикл ҳайдов-
чиси Азаматнинг чап оёқ тизза қопқоғи 
очиқ майдаланиб дарз кетади, ўнг кўз 
орбитаси пастки девори ёпиқ синади. 
Бурун суяклари силжиб, кўкрак қа-
фаси ўнг томон қовурғаси шикастла-
нади. 

Ҳабибулла Азаматга етказган тех-

ник зарарни тўлиқ қоплади. Шу боис, 
суд Ҳабибуллага нисбатан жазо тай-
инлашда унинг айбига иқрорлиги ва 
қилмишидан чин кўнгилдан пушай-
монлигини жазони енгиллаштирувчи 
ҳолат деб баҳолади.  

Аммо воқеа фожиали тугаганда 
нима бўларди? Тасаввур қилинг, юк 
машинаси олдида мотоцикл фил би-
лан пашшадек гап-ку! Ҳайриятки, Аза-
мат яқинлари бахтига омон қолди...

  Жамолиддин НАЖИМОВ,
жиноят ишлари бўйича Олмазор 

туман суди судьяси.

Бир неча 
дақиқани деб...

23 октябрь санасида вазирлик ва 
Корея халқаро ҳамкорлик агентлиги 
(КОICА) ўртасида “Сирдарё вилояти-
даги аҳолининг заиф қатламларини 
қўллаб-қувватлаш дастури”ни амалга 
ошириш бўйича меморандум имзо-
ланган эди. Юқорида айтганимиз, учта 
туман миқёсида амалга оширилган 
пресс-тур ҳам шу дастур доирасида 
кечди.

Аҳолининг Сардоба сув тошқини 
натижасида азият чеккан, ишсиз қол-
ган қисмини, айниқса, хотин-қизларни 
иш билан таъминлаш масаласи ҳамон 
долзарблигича қолмоқда. Аммо таби-
ийки, уларни ўзлари билмаган, тушун-
маган ишларга жойлаштириб қўйиш 
билан масала ҳал бўлиб қолмайди. 
Уларни касб-ҳунарга ўқитиш зару-
рати пайдо бўлган эди. Шу сабабли, 
Маҳалла ва оилани қўллаб-қувват-
лаш вазирлиги КОICА билан ҳам-
корликда Оқолтин туманининг “Шод-
лик”, Сардоба туманининг “Бирлик” 
ва Мирзаобод туманининг “Деҳқоно-
бод” маҳаллаларидаги Маданият мар-
кази биноларида “Маҳалла аҳолисини 
касб-ҳунарга ўқитиш” масканлари 
ташкил этилди.

Ижодий сафаримиз давомида маз-
кур ўқув масканларининг очилиш ма-
росими бўлиб ўтди. Биринчи манзи-
лимиз Оқолтин туманининг “Шодлик” 
маҳалласи бўлди. Маҳаллада бай-
рам кайфияти ҳукмрон эди. Бу ер-
даги касб-ҳунарга ўқитиш масканини 
маҳалла ва оилани қўллаб-қувват-
лаш вазири Раҳмат Маматов ва Ко-
рея халқаро ҳамкорлик агентлигининг 
Ўзбекистондаги ваколатхонаси дирек-
тори Пак Сунжин хоним очиб берди-
лар. Кириш эшигидаги лента кесил-
ганидан сўнг, журналистлар, маҳалла 
фахрийлари ва вазирлик ходимлари 
ўқув маркази биносига кирдилар. 
Ўзаро суҳбатда вазир Раҳмат Мама-
тов қуйидагиларни таъкидлади:

— Нима учун журналистлар ке-
лишини хоҳлайман, биласизми? Ма-
салан, мен ўз аксимни ойнада кўри-
шим мумкин. Лекин тизимимнинг, 
амалга ошираётган ишларимнинг 
аксини матбуот вакиллари сабабли 
кўра оламан.

Айниқса, ижтимоий тармоқларда 
чиқадиган хабарларни ҳар доим куза-
тиб бораман. Ўзимнинг соҳамга оид 
масалалар бўлса, тезда ҳал қилишга 
уринаман ва ижобий натижа кута-
ман. Журналист ва блогерларимиз 
бўлмаса, шунақа масалалардан беха-
бар қоламан-да. Чунки менга ҳамма 
гапни етказаверишмайди. Маҳалла 
ва оилани қўллаб-қувватлаш вазир-
лиги бевосита фуқаролар билан 
ишлайдиган тизимдир.

Таъкидлаш керакки, касб-ҳунарга 
ўқитиш курсларининг ташкил қили-
ниши оиладаги муаммонинг вақтида 
барҳам топишига таъсир қилади. 
Сирдарё вилоятида кўплаб иш ўрин-
лари яратиш бўйича дастур қабул 
қилинган. “Ким ишлайди?” — деган 

савол туғилади. Агар ёшларни, хо-
тин-қизларни касбга ўргатадиган 
бўлсак, тўғридан-тўғри, муаммосиз 
ишга қабул қилинаверади. Аввал ёр-
дамчи бўлиб, кам маош билан эмас, 
тайёр мутахассис сифатида иш 
бош лайдилар.

Марказда, асосан, учта: тикувчилик, 
пазандачилик ва компьютер саводхон-
лиги йўналишлари бўйича икки ой мо-
байнида ўқитилар экан. Тикув хонаси, 
ошхона ва компьютер хоналарига ки-
риб кўрдик. Барчаси замонавий жиҳоз-
лар билан таъминланган. Бир қишлоқ 
маҳалласида марказий шаҳарлардаги 
каби шароитга эга бўлган ўқув маска-
нининг қад ростлагани қувонарли, ал-
батта. Компьютер хоналарида интер-
нет ҳам муаммосиз ишлаб турибди. 
Дарвоқе, бу ерда ўтиладиган са-
боқлар мутлақо бепул. Маҳалла хо-
тин-қизлари, ёшларининг яратилган 
бу имкониятлардан оқилона фойдала-
ниши, авваламбор, ўзлари учун катта 
фойдадир. Қолаверса, уларнинг яхши 
кадр бўлиб ишлаши ватан манфаат-

лари учун муҳимдир.
Ўқув масканининг шароитлари би-

лан танишиб чиққанимиздан сўнг, би-
нонинг залида мўъжазгина тадбир бў-
либ ўтди. Тадбирда вазир Раҳмат Ма-
матов ҳамда Пак Сунжин хоним сўзга 
чиқдилар. Шундан кейин маҳалла 
ёшлари ўзлари тайёрлаган корейс 
ва ўзбек миллий рақслари билан 
чиқиш қилдилар. Пак Сунжин хонимга 
маҳалла чеварлари томонидан тайёр-
ланган ўзбек миллий либоси совға қи-
линди. Тадбир сўнгида мутасаддилар 
журналистларнинг саволларига жавоб 
бердилар.

Ўқув масканидан чиққач, унча узоқ 
бўлмаган тикув фабрикасига ҳам ки-
риб кўрдик. Бу ерда ишлаётган хо-
тин-қизлар 850 мингдан 2 миллион 
сўмгача маош олишар экан. Фабри-
када болалар либослари ва катталар 
учун учун иссиқ курткалар тайёрла-
япти. Уларнинг сифатини, бежиримли-
гини кўриб, очиғи қойил қолдик. Чунки 
жуда сифатли ва асло хорижникидан 
қолишмасди.

Кейинги манзилимиз Сардоба ту-
манининг “Бирлик” маҳалласи бўлди. 
Бу ерда ҳам юқорида айтганимиз учта 
йўналиш бўйича дарслар берадиган 
ўқув маскани барпо этилган эди. Фақат 
бу масканнинг бошқаларидан фарқи 
шуки, унинг таркибида кутубхона ва 
аёллар учун маслаҳат маркази ҳам 
ташкил этилган экан. Журналистлар 
ўқув масканининг шароитлари билан 
танишиб чиқдилар. Вақт ўтиб бораёт-
гани ва ҳавонинг совиб кетаётгани са-

бабли сафаримизни тезлатишга зару-
рат туғилди. Шунинг учун дарровгина 
Мирзаобод туманининг “Деҳқонобод” 
маҳалласи сари йўл олдик.

“Деҳқонобод” маҳалласида ҳам 
“Маҳалла аҳолисини касб-ҳунарга 
ўқитиш маскани” олдида бизни кар-
най-сурнай оҳанглари остида кутиб 
олишди. Бу ердаги байрамона шукуҳ 
ҳаммасидан ҳам бошқача эди. Мар-
казнинг фоеси рассомчилик наму-
налари билан безатилган. Атрофда, 
одамларнинг юз ифодасида ажиб бир 
шодлик, мамнунлик кайфияти бор 
эди. Бу муҳитда барчамизнинг ҳам ди-
моғимиз чоғ бўлди.

Эътиборли жиҳати шундаки, ҳар 
учала ўқув масканлари ҳам икки ой 
муддатда фойдаланишга тайёр ҳолга 
келтирилган.

Айтаётганимиз ўқув масканла-
рида ўқитиш текин бўлиб, КОICА 
ҳамда Бандлик ва меҳнат муносабат-
лари вазирлигининг имтиёзлари асо-
сида ажратилган маблағлари ҳисо-
бига амалга оширилади. Зикр этил-
ган уч тумандаги ўқув масканларида 
бир вақтнинг ўзида 200 нафарга яқин 
аёллар ва ёшлар таълим олиш имко-
ниятига эга. Шуни ҳам айтиш керакки, 
ўқув марказларини тугатган аёллар 
қаерда фаолият олиб бораётганининг 
мониторинги олиб борилади. Бу эса 
улар икки ой ўқиб чиққанидан сўнг, яна 
уйда ўтириб қолишларининг олдини 
олади.

“Сирдарё вилоятидаги аҳолининг 
заиф қатламларини қўллаб-қувват-
лаш дастури” доирасида шу йилнинг 
сўнгига қадар мазкур ҳудудларда 
яшовчи 10 мингта эҳтиёжманд оилага 
зарур ижтимоий аҳамиятга эга воси-
талар, шунингдек, 45 та ҳасса ва қўл-
тиқтаёқ, 92 та катталар, 7 та болалар 
ногиронлик аравачалари, 45 та эши-
тиш мосламалари тарқатиш кўзда ту-
тилган.

Маҳалла ва оилани қўллаб-қувват-
лаш вазирлиги ҳамда Корея халқаро 
ҳамкорлик агентлигининг биргалик-
даги эзгу ишлари хайрли бўлишига ти-
лакдошмиз.

Шаҳзод ШОДМОНОВ

ЛОЙИҲАНИНГ АМАЛДАГИ КЎРИНИШИЛОЙИҲАНИНГ АМАЛДАГИ КЎРИНИШИ
МАҲАЛЛА ВА ОИЛАНИ ҚЎЛЛАБ-ҚУВВАТЛАШ ВАЗИРИ РАҲМАТ МАМАТОВ НИМА УЧУН МАТБУОТ ВАКИЛЛАРИГА ТАЯНИШИНИ БИЛДИРДИМАҲАЛЛА ВА ОИЛАНИ ҚЎЛЛАБ-ҚУВВАТЛАШ ВАЗИРИ РАҲМАТ МАМАТОВ НИМА УЧУН МАТБУОТ ВАКИЛЛАРИГА ТАЯНИШИНИ БИЛДИРДИ
2020 йил бутун дунё учун катта имтиҳон бўлди. Бу йилда давлатларнинг, жамиятнинг, инсонларнинг ожиз 

томонлари яққол кўзга ташланди. Бу эса барча учун яхшигина сабоқ ва тажриба вазифасини ўтади. Дард 
келса, қўшалоқлашиб келади, деганларидек, мамлакатимиз 2020 йилда бутун дунёга хавф солиб турган панде-
миядан бошқа бир нечта муаммоларга ҳам дуч келди. Булардан энг ташвишлиси — Сирдарёдаги Сардоба сув 
омборининг фалокати билан боғлиқ ҳодисадир.

Шунингдек, бу ҳодиса пировардида ўзбек халқининг бардошли-матонатли, ўзаро меҳрибон, аҳил ва саховат-
пеша халқ экани ҳам яққол намоён бўлди. Йил якунига етиб бораётганига қарамасдан, масъуллар ҳам, аҳоли 
ҳам тикланиш, янгиланиш йўлида дадил қадам ташлаб бормоқда. 20 декабрь куни Маҳалла ва оилани қўл-
лаб-қувватлаш вазирлиги томонидан Сирдарё вилоятининг Оқолтин, Сардоба ва Мирзаобод туманларига 
пресс-тур ташкил этилди. Бу ижодий сафаримиз давомида гувоҳи бўлдикки, аҳоли олдинга илгариламоқ, та-
раққий қилмоқ пайида.

Ҳар йили журналистларга озод ва ҳур 
сўзи учун ҳужумлар уюштирилади, улар 
қамоққа олинади, ҳақорат ва туҳмат чан-
галида қоладилар. Айниқса, уруш, турли 
намойишлар бўлиб турган мамлакат-
ларда оддий аҳоли каби журналистлар ха-
тар ичида яшайдилар. Чунки адашган ёки 
адашмаган хоҳлаган бир ўқ унинг ҳаётига 
нуқта қўйиши мумкин.   Бироқ журналист  
ҳар куни жанггу жадалга шай ҳолда  уй-
ғонади. Зеро, ҳақ сўзни айтиш ҳам қонли 
жанг кечишнинг айнан ўзидир. Ҳақ сўзи 
учун қўлига кишан таққан, панжара ор-
тида ўтирган ёхуд ўз туғилиб ўсган ва-
танидан қувғин бўлган журналистларнинг 
қисмати бу фикримизнинг ёрқин далили-
дир. 

Журналистика — бу учувчидан кейин иккинчи 
даражали хавфли касб эканлиги бот-бот айти-
лади. Биз Хемингуэй ва Кольцовни ўқиганмиз, 
Симонов ва Гроссманнинг жанг майдонларидан 
тайёрланган репортажларини яхши биламиз. 
Бундан анча йиллар олдин машҳур журналист 
Влад Листьев Москванинг қоқ марказидаги уйи 
эшиги олдида отиб ўлдирилганини ва бу қизғин 
мунозараларга сабаб бўлганини  катта авлод 
яхши эслайди. Бироқ масаланинг бошқа томони 
бор: Сурияда, Украинада, Тур кияда, Мексикада 
журналистлар хизмат пайтида бевақт ҳалок 
бўлмоқдалар. Булар ўз вақтида шов-шув қили-
нади, баҳслар бўлади, бироқ охир-оқибат  эса 
ҳеч нима юз бермайди: сувлар оқади, устини 
қумлар ёпади. Журналистларга уюштирилаёт-
ган турфа шакл даги таҳдид ва ҳужумлар эса 
йилдан-йилга ортмоқда.

Журналистлик хотиржам  касб эмас. Бу касб-
нинг ортидан бир жойда жимгина ўтири-и-иб 
ишлаб бўлмайди. Гавдангиз устидаги бошин-
гизни, кўксингизда уриб турган юрагингизни 
бир четга олиб қўйиб, дунё ва одамлар муам-
моларига бефарққина қараб ўтириш эса мумкин 
эмас! Шунинг учун бўлса керакки, дунёда энг 
кўп хавфу хатар билан юзма-юз келадиган касб 
эгалари бу журналистлардир. Уларнинг ёзаёт-
ган мавзулари, кўтарган ғоялари, тўсиқларни 
ёриб чиқар мушоҳадалари ҳамиша ҳам яхши-
лик билан якун топмайди. 

Маълумотларга кўра, якунланиб бораётгвн 
ушбу йилда дунё миқёсида 387 журналист ўз 
касбий вазифаларини бажариш жараёнида қа-
моқда қолаётганлиги айтилмоқда. Коронавирус 
пандемияси туфайли журналистларни ноқону-
ний  ҳибсга олишлар сони олдинги йилларда-
гига нисбатан ортган. Уларнинг иши билан боғ-
лиқ қамоқ жазосининг 61 фоизи 5 мамлакатда 
содир бўлган: 117 журналист Хитойда, 34 киши 
Саудия Aрабистонида, 30 нафар Миср  да, 28  
нафар Веьтнамда ва 27 нафар журналист Су-
рияда қамоқда ўтирибди.

Қамоқдаги аёл журналистлар сони 35 фоизга 
ошган: 2020 йил охирида уларнинг 42 нафари 
қамоққа ташланган. Бир йил олдин бу рақам 
31 нафар бўлган эди. Янги-янги қамоққа олиш 
ҳолатлари, асосан, 9 август куни бўлиб ўтган 
президентлик сайловларидан сўнг Беларусда 
мисли кўрилмаган даражага етди. Бу ерда жур-
налистлар мислсиз репрессияни бош дан кечир-
моқдалар(4), шунингдек, санитария инқирози 
туфайли репрессия Эронда ҳам  кучайган (4) ва 
Хитойда (2) ҳам содир бўлмоқда. Эпидемияни 
ёритгани сабабли ҳибсга олинган журналист-
ларнинг 14 нафари бугун панжара ортидадир. 
Бундан ташқари, 54 журналист дунё бўйлаб га-
ровда, яна 4 киши эса бедарак йўқолганлиги ай-
тилмоқда.

2019 йилда дунёда 49 журналист ҳалок бўл-
ган бўлса, 2020 йил бошидан бери 30 дан ор-
тиқ журналист ўлдирилганлиги айтилмоқда. Бу 
инсон ҳуқуқлари ва “Чегара билмас мухбирлар” 
ташкилоти маълумотларига  кўра журналист-
ларга босим кучайганидан далолатдир. “Таҳдид-
лар хилма-хил бўлиб, уларга қарши курашиш 
қийинлашмоқда”, - дейди Кристоф Делюр.

Хусусан, куни кеча Эронда Aмад Ньюс ян-
гиликлар портали раҳбари Руҳуллоҳ Замнинг 
қатл этилиши кўпчиликни  ғазабга келтирди. 
Меҳр Ньюс хабарига кўра, ўлим жазоси осиб 
ўлдириш тарзида  амалга оширилган. Эрон 
расмийлари таъкидича, Амад Ньюс хорижий 
разведка хизматларидан ёрдам олган. 2019 йил 
октябрь ойи ўрталарида Замнинг ҳибсга олин-
ганлигини эълон қилган эди. Очиқ манбаларга 
кўра, Зам бутун Эрон бўйлаб 2017 йил декабрь 
- 2018 йил январь ойидаги норозилик намойи-
шларини халқаро миқёсда фаол ёритиб бор-
ган. Маълум қилинишича, унинг ҳаракатлари 

Франция разведкаси томонидан бош қарилган. 
AҚШ ва Исроил разведка хизматлари уни қўл-
лаб-қувватлаган. 

Шунингдек, ўтаётган йилда россиялик оппо-
зиционер, сиёсатчи ва блогер Алексей Наваль-
нийга ҳужум уюштирилди. Ҳақ сўзи ва одил ён-
дашувлари учун заҳарлангани бутун жаҳон ом-
масининг эътиборига тушди. Бу ишга Германия, 
Франция каби “оқсуяк” мамлакатларнинг лидер-
лари бош қўшишига қарамасдан, гарчи Алексей 
Навальний ўз қотили билан телефон орқали га-
плашиб, уни фош этган бўлса-да, айбдорлар 
“номаълумлигича” қолмоқда. 

ЮНЕСКО ва Халқаро Журналистлар феде-
рациясининг статистик маълумотларига кўра, 
оммавий ахборот воситалари тарихида ҳеч қа-
чон матбуот бундай босим ва тўғридан-тўғри 
зўравонликка дуч келмаган. Сўнгги ўн йил 
ичида “Чегара билмас мухбирлар” дунё журна-
листларининг касбий фаолияти билан боғлиқ 
ҳолда жами 1000 га яқин қотилликни қайд этган. 
Ушбу жиноятларнинг аксарияти ҳеч қачон тўғри 
тергов қилинмаган ва жиноятчилар ҳам жавоб-
гарликка тортилмаган.  Сўнгги 20 йил ичида  эса 
3000 га яқин журналист вафот этган. Буларнинг 
ҳаммаси урушлар давом этаётган жойда ёки ги-
ёҳванд мафия ва террорчиларга қарши кураш 
олиб борилаётган жойларда эмас. “The Nation” 
сиёсий журналининг Нью-Йоркдаги мухбири 
Брюс Шапиро тинчгина қаҳва ичиб, яна бир 
нашр ҳақида ўйларкан, остонада қуролланган 
қотил пайдо бўлди. Брюс жароҳат олди, мўъ-
жиза юз берибгина омон қолди. 

Яқин кунларда юз берган яна бир хабар ҳам-
мани ларзага келтирди. Ўзбек журналисти, Тур-
киянинг Кастамону университети Коммуникаци-
ялар факультети журналистика бўлими маги-

странти Абдукарим Мирзаев жорий йилнинг 11 
декабрь куни турк полицияси томонидан қўлга 
олинган.

Журналистни ҳуқуқий жиҳатдан ҳимоя қи-
лиш учун ёлланган адвокат вазиятни ўргангач, 
кимдир Абдукарим Мирзаевга тегишли рақам 
орқали шубҳали шахслар билан мулоқотда бўл-
гани ҳақида хабар бергани, ушбу маълумот ор-
тидан журналист кузатилиб, сўнгра қўлга олин-
ганини аниқлади. Ўзбекистон Республикаси 
Бош прокуратураси Абдукарим Мирзаевнинг 
ҳибсга олиниши Ўзбекистоннинг сўрови асо-
сида бўлмагани, мамлакатда унга нисбатан жи-
ноий иш очилмаганини маълум қилди. Дунёда 
юз бераётган бу каби вазиятлар эса журналист-
лар ҳаёти, улар тимсолида “озод сўз” ҳалиям 
таҳдид остида эканлигини кўрсатмоқда.   

Шу ўринда журналистларга бўлаётган он-
лайн ҳужумлар ҳам кучаяётганлигини айтиш 
лозим. Ушбу тизимда ишлайдиган аёллар учун 
бу соҳа нисбатан машаққатли эканлигини тан 
олиш лозим. Туҳмат қилиш, ҳақорат қилиш, 
одобсиз равишда сохта фотосуратлар, зўрлаш 
таҳдиди ва жисмоний шикастланиш — бу омма-
вий ахборот воситаларида ишлайдиган кўплаб 
аёллар учун тез-тез уюштирилади. Aёл журна-
листларни рақамли безориликдан қандай ҳи-
моя қилиш керак?  Бу савол бутун дунё оммаси 
қаршисидаги муҳим савол бўлиб қолмоқда. Aёл 
журналистларнинг учдан икки қисми интер-
нетда турфа кўринишда  безориликларни бош-
дан кечирмоқда. Журналист аёлларнинг ҳар ўн-
тасидан бири жисмоний таҳдидларга дуч келган 
ва уларнинг 90 фоизи жисмоний ҳужумлардан 
кўра кўпроқ онлайн безориликдан қўрқишади. 

Журналистлар ўзларининг ишлаш хусусият-
ларига кўра интернет платформалари ва ижти-

моий тармоқларни эътиборсиз қолдиролмайди-
лар. Уларнинг асосий аудиторияси бор, улар-
нинг материалларига қизиқиши мумкин бўлган 
нашрларнинг муҳаррирлари бор, ахир уларнинг 
ҳамкасблари, профессионал жамоалари бор. 

 Интернетда кўпинча Aнна Каспарян син-
гари сиёсий ва ижтимоий мавзуларда ёзадиган 
журналистлар учун жуда мўмай пул тўлайди-
лар. Aнна  машҳур “Ёш турклар” онлайн-сиёсий 
дастурининг бош муҳаррири ва бошловчиси. 
Унинг сўзларига кўра, у мунтазам равишда таҳ-
дидларга учраган — уларнинг кузатиб борув-
чилари уни ўлдириш ёки зўрлаш билан таҳ-
дид қилишган, лекин у аллақачон бунга парво 
ҳам қилмай қўйган. Интернетда унинг бир неча 
бор сохта порнографик фотосуратлари ва ви-
деолари пайдо бўлган. Aнна виртуал таҳдид-
лар кўпинча жисмоний зўравонликни келтириб 
чиқаради, деб қўшимча қилади ва у буни ўз таж-
рибасида бошдан кечирган.

Эҳтимол,  фақат аёллар ҳақида гапирилаёт-
гани ноодатий туюлар? Эркак журналистларга 
интернетда безорилик ва таҳдид қилинма-
яптими деган саволлар пайдо бўлар?  Далил-
лар шуни кўрсатадики, аёл журналистлар эркак 
ҳамкасбларига қараганда тез-тез ҳужумга уч-
райдилар. 

Журналистлар ўзлари ва яқинларидан хаво-
тир олиб, мавзу танлашда янада эҳтиёткор бў-
лишади ва ўзларининг материалларида ўз-ў-
зини цензура қилишади. Бу, матбуот ўз вази-
фасини бажармаслигига олиб келади. Баъзи 
истеъдодли журналистлар ўзларининг касбий 
принцип ларини бузишни истамайдилар, лекин 
улар ҳам ўзларини хавф остига қўйишга тайёр 
эмаслар. 

Босма матбуотда ҳар бир сўз жаранглаб, 
радиомиз янграб, телевизоримиз кўрса-
тиб турар экан, биз ҳар лаҳза журналист-
нинг, ҳур сўзнинг  кучини кўрамиз, бироқ ҳа-
миша ҳам қадрига етавермаймиз. Шифокор 
жисмимизни даволаса, умр бўйи миннатдор 
бўламиз, бироқ қалбимизни даволаган жур-
налистдан ҳамиша ҳам миннатдор бўлавер-
маймиз. У туфайли бугунги куннинг таҳли-
лий қиёфасини томоша қила туриб ҳам уни 
оқлаш ва қоралаш позициясида тез-тез ал-
машиниб турамиз. Гарчи буюк тарихий ҳоди-
салар журналист ва сўз аҳли сабаб юз бер-
ган эса-да, унинг қийматини жуда тез унута-
миз. Қон кечиб, таҳдидларини оралаб юрган 
журналистнинг репортажларини энг, энг 
одатий ҳоллардан биридек қабул қиламиз. 
Ҳатто, кейинги пайтларда унинг ўлими ҳам 
ана шундай тасаввур пайдо қилаётгандек. 
Нега, деган савол туғилади. Ахир миллат-
нинг таҳрир қалами бўлган журналистнинг 
хизматлари шу қадар арзон баҳоланадими? 
Ахир Даққиюнус замонидан буён гоҳ юми-
лай, гоҳ очилай  деб турган кўзларимизга 
жарангдор бир ҳаво етказаётган журналист-
нинг сўзи эмасми?!

Гўзал БЕГИМ

ОНЛАЙН ВАОНЛАЙН ВА
ОФФЛАЙН ОФФЛАЙН 
ТАҲДИДЛАРТАҲДИДЛАР
ЗЎРАВОНЛИК ҲАҚ СЎЗ УЧУН СЎНГГИ ЧОРАМИ?ЗЎРАВОНЛИК ҲАҚ СЎЗ УЧУН СЎНГГИ ЧОРАМИ?

УЙҒОҚЛИК



HURRIYAT 
2020-YIL 23-DEKАBR
CHORSHANBA 5

Интернет хабарлари асосида Г.МАТЁҚУБОВА тайёрлади.

      Á È Ç  Â À  Ä Ó Í ¡
ЖАҲОНДА НИМА ГАП?

ЭЪЛОНЛАР
Республика эстрада-цирк касб-ҳунар коллежи томонидан Усмо-

нов Сухроб Фозил ўғлига 2015 йилда берилган К № 4046731 
рақамли диплом ва (диплом иловаси) йўқолганлиги сабабли 

БЕКОР ҚИЛИНАДИ.

Ислом Каримов номидаги Тошкент давлат техника универси-
тети томонидан Ортиқов Абдулло Лутфулло ўғлига берилган рей-
тинг дафтарчаси йўқолганлиги сабабли 

БЕКОР ҚИЛИНАДИ.

 Сергели тиббиёт коллежи томонидан Рустамжонова Кумуш-
хон Махмуджон қизига 2018 йилда берилган К № 5324951 рақамли 
дип лом йўқолганлиги сабабли 

БЕКОР ҚИЛИНАДИ.

Сергели тиббиёт коллежи томонидан Рустамова Диёрахон Мах-
муджон қизига 2020 йилда берилган К № 5970625  рақамли диплом 
йўқолганлиги сабабли 

БЕКОР ҚИЛИНАДИ.

Отам термулган деразадан 
ташқарини кузатаман. Бунча-
лар чиройли манзара. Эрий 
бошлаган қор қуёшда шунақа 
кўзни қамаштириб ялтиллай-
дики, уни томоша қилиб тўй-
майсан. Балки, отам табиат-
нинг бу янглиғ ноёб чизгила-
ридан руҳланар... Билмадим... 
Мактабга кетишга чоғланиб 
сумкамни олдим. Лекин отам-
нинг чеҳрасидаги ўксиниш юра-
гимга алам отлиқ бир чизиқ 
тортди. Ва шу чизиқ менга куч, 
жасорат берди. 

Мен мактаб томонга эмас, 
колхоз раиси Усмон Кенжаев-
нинг уйи томон бурилдим. Қи-
зил резина этикчамга лой ара-
лаш ёпишаётган қорга ҳам, 
аёзнинг аямай чимчиллаб оли-
шига ҳам эътибор бермасдим. 
Йўл бўйи, тарновларда осилиб 
ётган муз сумалаклар, юлдуз-
чалардек офтобда товланаёт-
ган ёғдуларга қарардим. Аммо 
кўксимдаги оғриқли ўйлардан 
безовта эдим. 10-11 ёшли қи-
залоқ бўлсам... Лекин ҳаёт-
нинг ташвишлари мени аллақа-
чон улғайтириб қўйгандек эди. 
Отам уруш ҳақида гапиришни 

хуш кўрмасдилар. Бир гал 
қишки кийим-кечаклар қўйила-
диган эски сандиқдан отам соғ 
пайтларида кийган қоракўл те-
ридан тикилган кубанка телпак 
ва чиройли пальтони чиқариб, 
чўлда қўйларимизни боқадиган 
Файзи чўпонга беришларини 
айтганларида, отам телпак ва 
пальто ҳақидаги сўнгги воқе-
а ни эслаган эдилар. Ҳозирги 
колхоз раиси Усмон Кенжаев 
лавозимга янги тайинланган 
йиллар Мос к вага қурултойга 
бориши керак бўлган. Аммо 
раис бобони кийиб боришга 
тузукроқ кийими бўлмаган 
экан. Отам уйга келиб телпак, 
пальто, хиром этикларини бер-
ган эканлар. Шу воқеа ёдимга 
тушганидан хурсанд эдим. Ҳа, 
бир вақтлар отамни кийимла-
рини кийиб қурултойга борган 
раис нега, энди отамдан хабар 
олмай қўйди. Қарийб 1,5 кило-
метр юриб раис бобо яшайди-
ган ҳовлига етиб келдим. Од-
дий, ҳашамлардан холи ҳовли 
дарвозаси очиқ экан, секин 
кирдим. Ҳовли ўртасидаги гул-
зорда қордан уюм. Аёл киши 
мени кўриб ҳайрон бўлди.

— Келинг, болам, — деди.
— Раис бобом борларми?
— Борлар, борлар, — деди 

аёл кулгусини яширмай. Чит-
такдек қизча катта бир колхоз 
раисини сўроқлаб келишидан 
ажабланиб.

Ичкарига кирдим. Иссиқ 
хона. Хонтахта устидаги дас-
турхон оддий, аммо ноз-неъ-
матга тўла эди. Пойгакда 
бор-йўғи уч дақиқа турдим. 
Ичимдаги туғённи жиловлай 
олиш лозимлигини англашга 
унчалик ақлим етмагани аниқ. 
Йўқса, ҳамма зир-зир титрай-
диган колхоз раисига гапи-
ришга, йўқ-йўқ гапиргандаям 
жанжалга мойил гапиришга 
ҳаддим сиғармиди, денг... 
Балки отамнинг кўнгли ранжи-
ганини “ҳазм” қилолмаганим-
дан бўлса керак.

“Сиз қанақа раиссиз?! Мос к-
вага қурултойга отамни паль-
толари, хиром этиклари, тел-
пакларини кийиб борганингиз 
эсингиздан чиқдими?! Уч кун-
дан бери дадам сизни кута-
яптилар...” шу ергача айта ол-
дим, тамом бу ёғига бўғзимга 
нимадир тиқилиб қолгандек 

бўлди. Овозим титраб, йиғини 
ҳам сақлай олмадим... шаҳд 
билан эшикни очиқ қолдириб, 
ҳовлидан кўчага отилдим...

Бир сўз демай, қотиб қолган 
Усмон ака (ўша пайтларда 50 
ёшлар атрофида эдилар)нима 
қилишини билмади, шекилли. 
Ортимдан дарвозагача чиқди-
лар. Дарвоза олдида “Вилс” ку-
тиб турарди. “Мин машинага, 
синчалак, исминг нима сени”, 
— деди раис кулимсираб. “Йўқ! 
Ўзим кетаман!”, — жавоб бер-
дим қатъий. Исмимни айтиш-
ниям хоҳламасдим, шу тобда. 
Ҳайдовчи амакиям мактаб 
анча узоқ ҳаво совуқ музлаб 
қоласан, чиқ машинага, де-
саям минмадим. Лой, қор ара-
лаш ҳали кечқурунги совуқдан 
кейин эриб улгурмаган тош-
дек музларни қатир-қутур бо-
сиб кетавердим. Ўша пайт-
даги ҳолатим ғалаба суру-
рини берарди гўё, мен совуқни 
ҳис қилмасдим, икки ёноғим 
уялганимданми, иссиқ хона-
дан чиққаним учунми лов-лов 
ёнарди...

Колхоз раиси уйимизга ке-
либ отам билан узоқ суҳбат-
лашганини онам айтиб берар 
эканлар, мени койидилар... 
“Яхши иш қилмабсан...” деди-
лар. Отам эса кўзларида ёш 

ҳалқаланиб бағирларига бос-
дилар...

Йиллар... оғир болалик 
орт да қолган пайтда отамни 
туп роққа топширдик.

Колхозимиз раиси доим биз-
дан хабардор бўлиб турдилар. 
Ўшанда отам раҳматли “Вақти 
қазойим етиб бандаликни бажо 
келтирсам, болаларим яккала-
ниб қолмасин,” деган эканлар. 
Бирин-кетин мактабни тугат-
дик. Колхозимиз раиси, қиш-
лоқдошларимиз яхши-ёмон ку-
нимизда ҳаммавақт ёнимизда 
бўлишди. Меҳр-оқибат кўрса-
тишди.

Усмон ота Кенжаев “пахта 
иши” талотўпларида узоқ Си-
бирда ҳам бўлиб қайтди. Қиш-
лоқдаги тўй-маъракаларда, 
ҳайит байрамлари, Наврўз 
кунларида учратиб қолсалар 
дарров таниб, ёшлигимда уй-
ларига бориб шарт-шурт га-
пирганларимни эслаб завқла-
ниб кулардилар. “Мен ўшанда 
билувдим, шу қиз журналист 
бўлади-да, деганман”, — дея 
қарийб юз ёшни қоралаган ота-
хон гўё фарзанди ютуғидан қу-
вонгандек ўз “башорат”лари 
ҳақиқатга айланганидан хур-
сандлигини яширмасди. 

Моҳира ШАКАРОВА.

ҲАЁТ САБОҚЛАРИ
Қиш келиб қор ёғиши билан болалигимда бўлиб 

ўтган воқеа хотирам теграсида айланади.
Отам раҳматли урушда олган жароҳатлари ту-

файли 60 ёшларида умуман юра олмайдиган бўлиб 
қолдилар. Биз 6 нафар фарзанд ҳаммамиз ёш. Қиш 
ёғингарчилик мўл бўлди. Отам колхоз идорасида 
фаррош бўлиб ишлайдиган онамга раис қайтишда 
бир кириб ўтишини тайинлаган эканлар. Уч кун бў-
либдики, раис бобо келмади. Отам хафа бўлдилар. 
Зерикканларида деразадан узоқ-узоқларга қараб 
жим бўлиб қолардилар. Шундай пайтда ҳеч қайси-
мизнинг бир сўз айтишга ҳаддимиз сиғмас эди. 

Ватанни кўкракка Ватанни кўкракка 
уриб севмайдиларуриб севмайдилар

Раис буванинг Раис буванинг 
““БАШОРАТИБАШОРАТИ” ” 

Касбим тақозоси туфайли турли  
соҳа вакиллари билан учрашишга 
тўғри келади. Мен учрашган ва суҳбат-
лашган инсонлар орасида юртим деб, 
Ватаним деб яшовчи ҳақиқий ватанпар-
вар кишилар кўп. Ана шундай инсон-
лардан бири раҳматли, Қўшкўпир тума-
нининг Ўртаёп қишлоғида яшовчи Ота-
бой ака Собиров эди.  Узоқ йиллар сув 
тармоқлари соҳасида фаолият олиб 
борган Отабой Собиров жуда маъна-
виятли, маданиятли инсон бўлиб, ада-
биёт ва санъатни, тарих илмини жуда 
севувчи, уни қадрловчи ҳақиқий ва-
танпарвар киши эди десам муболаға 
бўлмас. У адабиёт ва санъатни жуда 
қадрларди. Қўлига тор олиб куйлаганда 
кўпчилик хонандалар тан берарди унга. 
Навоий, Махтумқули, Машрабдан ға-
зал ўқиса  мана мен деган адабиётчини 
ҳам   доғда  қолдирарди. Ҳа, ҳақиқатда 
Отабой ака сўзи билан иши бир ажойиб 
инсон бўлиб яшади. У юрти Хоразмни 
жон дилидан севди. Унинг тарихига, 
умуман, ўзи туғилиб ўсган замин — Ўз-
бекистонга  меҳри бўлакча эди.  

Ватан, юрт муҳаббати унинг юрагида 
жўш уриб турарди. Ҳар бир гапининг 
бирида Махтумқули, Навоий, Паҳлавон 
Маҳмуд рубойиларидан ғазал ва қитъа-
ларидан парча келтириб ўз сўзини мус-
таҳкамлаб қўйишни канда қилмасди, 
хуллас, ҳақиқий ватанпарварлик, юртга 
бўлган муҳаббат унинг юрагининг 
туб-тубидан чиқарди. Яратган уни сий-
лади. Бирин-кетин ўғил фарзандлар 
ато қилди. Хоразмбек,  Махтумқули 
исмли фарзандлар шу зайл дунёга 
келди. Неваралари Замахшарий ва 
Зардўштлар бобоси қўйган исмларга 
лойиқ бўлишга интилиб яшамоқдалар. 
Тўғри, бу исмлар ҳозир эшитганларга 
бир эриш туюлар аммо бугунги кунда 
хорижий сериаллардан таъсирланиб  
фарзандига ёки невараларига улар-
нинг исмини қўяётган инсонлар ёнида 
албатта бу ҳеч нарса эмас. Ватанни 
қалбдан, юракдан севиш, уни меҳрини 

ҳис қилиш, сидқидилдан хизмат қилиш 
ҳар биримизнинг шиоримизга айлан-
моғи кераклигини ёддан чиқармаслиги-
миз керак. Зеро, улуғ шоиримиз Муҳам-
мад Юсуф бир шеърида “Кўкракка ур-
майди Ватан деб ватан” деб айтганида,  
албатта ҳақ эди.

ЖАЛОЛИДДИННИНГ ЭМАС, 
ЖУМОНГНИНГ ҚИЛИЧИ...

— Кўчада қиличбозлик қилиб ўйнаб 
юрган болаларга кўзим тушди. Қўлла-
рида отасими, онасими дўкондан со-
тиб олиб берган ўйинчоқ — пластмас 
қилич. Улар ҳадеб бир-бирлари билан 
бақириб-чақириб “жанг” қилишарди. 
Беихтиёр уларнинг ўйини диққатимни 
тортиб ёнларига бордим, — дейди 
узоқ йиллар таълим-тарбия соҳасида 
ишлаб келаётган устоз Эгамберган Ка-
римов — қилични қўлимга олдим ва 
улардан сўрадим:

— Болалар бу кимнинг қиличи? 
Улар бараварига “Жумонгнинг қи-

личи” деб жавоб беришди.
Бундай вазият кишини албатта ўйга 

толдиради. Нега энди улар бу Жало-
лиддиннинг қиличи, Амур Темур бобо-
мизнинг қиличи демайди. Фарзандлар 
тарбиясига шунчалар бефарқ бўляп-
мизми? Нега оилада, боғча-ю мактаб-
ларда бизнинг буюк бобокалонлари-
мизнинг ҳаёт йўллари, улар кўрсатган 
жасоратлари кам ўргатилмоқда.

Халқимизда катта арава қаердан 
юрса кичиги ҳам шу ердан юради де-
ган мақол бор. Қуш уясида кўрганини 
қилади, дейди доно халқимиз. Бу 
мақоллар замирида қанча маъно му-
жассам. Биз катталар ҳар бир ишда ўз 
эзгу амалларимиз билан ёшларга ўр-
нак бўлсаккина келажак авлод юксак 
маънавиятли ватанпарвар инсон бўлиб 
етишади.

ФАРЗАНД УЧУН ОЧИЛГАН МУЗЕЙ

Инсон хотираси азал-азалдан му-
қаддас бўлиб келган. Ўтганларни хо-

тирлаш ўзбекона қадриятларнинг энг 
олий кўринишидир. Ўзбек на ўлигини 
на тиригини хор қилиб қўядиган миллат 
эмас. Жанггоҳларда қолиб кетган аскар 
қабридан ҳам бир сиқим тупроқ олиб 
келади. Уларни хотирлайди, эзгу ишла-
рини эслайди.

Ғозовот қишлоғида Элена Антипова 
деган тарих фанидан  дарс берувчи 
ўқитувчимиз бўларди. Оқила, доно, ҳар 
бир сўзидан ҳақиқат уфуриб турувчи, 
сўзи билан иши бир аёл эди раҳматли. 
Иложи борича ҳамқишлоқларига ёрдам 
қўлини чўзарди. Унинг фидойи инсон-
лигидан ҳаёти давомида бир неча бор 
туман ва қишлоқ кенгашига депутат 
ҳам қилиб сайлашганди.

Нима бўлдию ҳарбийга кетган ўғли 
Улуғбек бахтсиз тасодиф туфайли ҳа-
лок бўлади. Энди сиз онанинг аҳволини 
бир кўз олдингизга келтиринг. Россия-
дан Улуғбекнинг жасадини олиб келиб 
дафн қилишди. Элена опанинг ана шу 
кунлардаги изтиробларини сўз билан 
таърифлаш осон эмасди. Фарзанд доғи 
уни баттар чўктириб қўйди.

Ўзи тарих ўқитувчиси эмасми, мак-
табда фарзандига атаб музей — кутуб-
хона очди. Ўз пулига  сотиб олиб бўл-
са-да, китоблар ва тарихий экспонат-
лар билан музейни бойитди. Музейга 
“Улуғбек Ҳасанов номидаги тарих му-
зейи” деб ном берди. Ўша даврларда 
Элена Антиповадан таҳсил олган ин-
сонлар буни яхши эслашади. Домла 
бу билан  ҳам фарзанди Улуғбекни хо-
тирасини абадийлаштирди, ҳам қанча-
дан-қанча ёшларга ўз қишлоғи тари-
хини билишга  кўмаклашди.

Қўшкўпир туманда Арслон Матни-
ёзов бир пайтлари раҳбарлик қилган 
43-сонли умумий ўрта-таълим  макта-
бига борсангиз, 1941-1945 йилларда 
Хадра қишлоғидан урушга кетиб қай-
тиб келмаган ҳамқишлоқлари хотира-
сига ўрнатилган Хотира монументига 
кўзингиз тушади. Унда 1941-1945 йил-
ларда қишлоқдан урушга кетган  собиқ 

жангчиларнинг номлари битилган. Ин-
сон хотираси азиз. Хотира уйғонса гў-
зал, дейди халқимиз. Бизнинг ёрқин 
порлоқ келажагимиз  учун жонини фидо 
қилган юрт ўғлонлари ҳақида, уларнинг 
тарихи ҳақида ёшларга кўпроқ  ўргати-
шимиз керак. Улар мус тақиллигимиз 
ўз-ўзидан келмаганини тушунишлари, 
ота-боболари қилган жасоратлари 
ҳақида маълумотга эга бўлишлари, 
уларнинг ҳақиқий ворислари эканлик-
ларини ҳар қадамда ҳис қилиб яша-
моқлари ҳам фарз ҳам қарздир.

ВАТАН ШУНДАЙ СЕВИЛАДИ...
Йигирма йилдирки ўз уйини тарих 

музейи қилиб ёшларга мозий қатла-
рини очишда елкадош бўлаётган ин-
сон, тарих фанлари номзоди қўшкўпир-
лик Раҳмонберган ота Машариповнинг 
ҳаёт йўли ҳаммага ўрнак бўлса ар-
зийди. Раҳмонберган ота саксон ёшни 
қоралаган бўлсаям ҳали ҳам юрт  
ҳақида, Ватан ҳақида унинг одамлари 
ҳақида, шаҳар-қишлоқлари тарихи 
ҳақида рисолалар битмоқда. Ёшларга 
зиё, нур улашмоқда, уларни юксак маъ-
навиятли бўлишида астойдил хизмат 
қилаётир. Раҳмонберган  отани юксак 
маънавий жасоратли инсонлар сира-
сига киритса арзийди. Элимизда, юрти-
мизда бундай фидойи Ватан деб, юртим 
деб яшаётган инсонлар жуда кўп.

Раҳматли Шовот тумани Катқалъа 
қишлоғида яшаб умри давлат идорала-
рида ўтган азиз инсон Рўзмат ака Ёқу-
бовнинг ҳаёт йўли ҳам ибрат бўларлик 
даражада. Рўзмат ака Ёқубов ҳақиқий 
ватанпарвар инсон эди. У воҳада Хо-
разм тарихини яхши билувчи уни кенг 
омма ўртасида тарғиб қилувчи билим-
донлардан бири бўлиб, вилоят теле-
видениесида Катқалъа ва Кўҳна Ур-
ганч, Жалолиддин Мангуберди, Хо-
размшоҳлар тарихи ҳақида  бир неча 
марталаб чиқишлар қилди. Ўз изланиш-
лари, ўқиб ўрганишлари натижасида 
биринчилардан бўлиб мустақиллиги-
мизнинг илк кунлариданоқ Жалолид-
дин Мангуберди рисоласини халққа 
тақдим (1997 йил) этди. Мана менинг 
қўлимда унинг “Авлодларга” номли ва-
сият тариқасида ёзилган 55 варақдан 
иборат қўлёзмаси. Уни  катта қизиқиш, 
ҳаяжон  ва изтиробларсиз ўқиш қийин. 

Мамлакатимизнинг турли гўшала-
рида миллат тараққиёти учун индамай-
гина ҳисса қўшиб юрган одамлар та-
лайгина. Зеро, бу уларнинг кундалик 
ҳаёт тамойилига айланган. Ватан учун 
қилаётган ишларини, инсоннинг кунда-
лик турмуш тарзи, деб қарашади. Бу 
каби инсонлар юртимизнинг турли ҳу-
дудларида истаганингизча топилади.
Улар босиб ўтган йўллар, қилган эзгу 
ишлар қалбимизнинг аллақаерида 
муд раб ётган жафокашлик, миллат-
парварлик туйғуларини туртиб уйғотса, 
ажаб эмас. 

Болтабой Муҳаммад ҚУРБОН,
журналист.

Хоразм вилояти.

ТУЙҒУ
Оила шу азиз ватанимизнинг бир бўлаги, бир парчаси. Оилада фарзандларимизга болалигиданоқ 

ватанни севишни, ота-она, маҳалла-кўй, қариндош-уруғларни ҳурмат қилиш, қадрига етиш каби ўз-
бекона қадриятлар ўргатилади. Ота-она битта бўлгани каби одамнинг ҳам Ватани  ягонадир. Ва-
танга хизмат қилиш унда яшаётган ҳар бир инсон учун ҳам қарз, ҳам фарз. Ватанга хизмат гоҳ у 
катта бўлсин, гоҳ у кичик – ҳалол, сидқидилдан бўлса, Ватан уни албатта қадрлайди.

БУЮК БРИТАНИЯ ХАВОТИРИ
“BioNTech-Pfi zer” вакцинасини 

ишлаб чиқарувчилар уларнинг 
дори-дармонлари янги COVID-19 
турига қарши самарали бўлиши 
мумкин деб ҳисоблайди. 

Ҳар ҳолда, яқин келажакда компа-
ниялар вакцинанинг таъсирини батаф-
сил ўрганишни режалаштирмоқдалар. 

Буюк Британияда мутацияга учраган вирусга қарши ушбу  препарат кураши-
шига ишонадилар.

Ва шунга қарамай, қиролликда ва ундан ташқарида ваҳима кучаймоқда. 
40 дан ортиқ мамлакатлар Буюк Британияга парвоз қилишни тақиқлашди. 
Исроил чегараларни тўлиқ ёпди ва Aнглиядан келадиган фуқаролар учун 
махсус марказлар тайёрланди, у ерда улар бир ҳафталик карантинда ўти-
ришлари керак. Греция, шунингдек, қиролликдан келган фуқаролари учун ка-
рантинни уч кундан етти кунгача узайтирди.

БАЙДЕННИНГ  РЕЖАЛАРИ
АҚШнинг янги  прези-

денти Жо Байден 2021 йил 
январда вазифасига кириш-
гач, Россиянинг Америка 
федерал тузилмаларига 
уюштирилган киберҳужум-
ларга алоқадорлигига жавоб 
қайтариш имкониятларини 
кўриб чиқади.

Агентлик билан суҳбатлаш-
ган манбалардан бири расмий Вашингтон Москва учун жиддий иқтисодий, 
молия вий ва технологик йўқотишларга олиб келадиган чораларни амалга 
оширмоқчи эканлигини айтди. Шу билан бирга, АҚШ ўз ҳаракатларини мам-
лакатлар ўртасидаги можаронинг авж олишига йўл қўймаслик учун йўналтир-
моқчи эканлигини маълум қилди.

Декабрь ойи ўрталарида Америка оммавий ахборот воситалари Россия 
Ташқи разведка хизматида ишлайдиган APT29 гуруҳининг (шунингдек, “Cozy 
Bear” номи билан танилган) хакерлари бир қатор федерал агентликларга та-
жовуз қилгани ва бир неча ой давомида ходимларнинг ёзишмаларига кириш 
ҳуқуқига эга бўлганликлари ҳақида хабар беришди.

ТОЖИКИСТОН ЕРЛАРИ ХИТОЙ ТАСАРРУФИДА
Тожикистон пар-

ламенти ХХР билан 
Тоғли Бадахшон ҳуду-
дини Хитойга ўтка-
зиш тўғрисида 2011 
йил январь ойида ту-
зилган давлатлараро 
битимни ратифика-
ция қилди. 

Помир ерининг 1,1 
минг квадрат километри 
эвазига  Хитой Тожикис-

тоннинг ташқи қарзининг муҳим қисмидан воз  кечган. Шуни таъкидлаш ке-
ракки, парламент томонидан 100 фоиз маъқулланганига қарамай, бу далил  
кенг жамоатчиликдан сир сақланаётган эди. Тожикистон фуқаролари ўз ерла-
рининг Хитойга берилиши тўғрисида фақат октябрь ойида Хитой газеталари-
дан билиб олишди.

Эмомали Раҳмон ҳокимияти билан икки томонлама музокаралар тузил-
ган. 1999 йили Тожикистон Маркансу дарёси яқинидаги 200 км2 майдонни 
ХХРга ўтказди. Янги ўзлаштирилган ер Хитойнинг Шинжон-Уйғур автоном ви-
лоятининг бир қисмига айланган.

Уч йил ўтгач, Э.Раҳмон шарқий қўшнисига яна 1000 км2 майдон бериш 
таклифи билан Хитойга борди. Бу сафар Тожикистон Қорасув назорати 
пунк ти ўрнатилган Мурғоб вилоятининг бир қисмини йўқотди. ХХРнинг Тожи-
кистон Республикасига нисбатан умумий ҳудудий даъволари 28 000 км2 дан 
ортиқни ташкил қилади. 

Помирнинг бориш қийин бўлган жойларида Хитойни нима ўзига жалб қи-
лади? Жавоб оддий: минерал ресурслар. Совет Иттифоқи даврида бу ерда 
уран, олтин ва ноёб минералларнинг йирик конлари топилган. Маҳаллий ба-
ланд тоғли кўлларда замонавий саноат учун зарур бўлган юқори консентра-
цияли тузлар мавжуд.

ҚОЗОҒИСТОН КОРРУПЦИЯГА ҚАРШИ ҚАНДАЙ 
КУРАШМОҚДА?

Қозоғистон президенти 
Қосим-Жомарт Тоқаев давлат 
хизматчиларига бир қатор 
чек ловларни киритадиган қа-
тор қонунларни имзолади.  

Унга кўра, амалдорларга, шу-
нинг дек, парламент депутатлари 
ва судьяларга хорижий банкларда 
ҳисоб-рақамларини очиш, уларда 
нақд пул ҳамда қимматбаҳо буюм-
ларни сақлаш тақиқланади.

Унда кўрсатиб ўтилганидек, оғир ва айниқса, ўта оғир коррупция жиноят-
лари учун судланган шахслар энди шартли равишда озодликка чиқа олмай-
дилар. 

Қозоғистоннинг коррупцияга қарши кураш йўлидаги бу қадамлари қардош-
лар томонидан илиқ кутиб олинмоқда. Шу боис амалдорларнинг ўз вазифа-
ларини суиистеъмол қилишлари кескин камайиши мумкин.

ҚОРАКЎЗАНСИЗ ДАНИЯ 
Ноябрь ўрталарида Да-

ния парламенти одамлар 
орасида коронавируснин г 
нор каларда  мута -
ция  га учраган шакли би-
лан касалланиш ҳолат-
лари аниқлангандан кейин 
мамлакатда боқилувчи 17 
млн. бош норка йўқ қили-
нишини маъқуллаганди. 

Экология учун бу хавфли эканлигига қарамай уларни ёқиб ва кўмиб 
йўқотиш кўзда тутилган.  

Дания парламенти 2022 йил 15 январгача норка парваришлашни 
тақиқловчи қонунни қабул қилди. Бунга сабаб фермер хўжалигидаги норка-
ларда COVID-19 вируси аниқланганлигидир.

 Ушбу қонунни бузган одамга  жарима ва ярим йилгача қамоқ жазоси  қўл-
ланилиши кўзда тутилган.  Дания дунё бўйича энг кўп норка  мўйнаси етказиб 
берувчи мамлакат ҳисобланади. Мамлакатда 1139 та норка  фермаси фао-
лият кўрсатади.

рини байроқ қилиб кўтарувчи мактублар оқими тўх-
тамасди.”

 Гапнинг давомини яна ҳассос шоиримиз Абдулла 
Шердан эшитайлик:

“Дарҳақиқат, “Гулистон” журнали Асқад ака раҳ-
барлигида том маънодаги миллий журналга айлан-
ган эди. 

Биринчи ўзбек генерали Собир Раҳимов деб юр-
ган халқ Октябрь тўнтаришигача Жўрабек Қалан-
дарқори ўғли деган генерал бўлгани, у бир неча ғарб 
ва шарқ тилларида эркин сўзлаша олгани, унинг ку-
тубхонасидан Бартольд, Семёнов сингари шарқшу-
нос олимлар фойдаланганини, у Фурқат, Фансурулло-
бек, Сатторхон Абдуғафуров, Саидрасул Саидазизов, 
Инъомхўжа Умриёхўжаев сингари ватанпарварлар 
билан биргаликда Миллий озодлик лигасини тузишга 
уринганини ва чор хуфиялари томонидан Қўйлиқдаги 
боғида сирли равишда ўлдирилганини билиб олди. 
Фурқат, авваллари ёзиб келинганидек, Россиянинг 
Ўрта Осиё устидан ҳукмронлигини қўллаб келган 
шоир эмас, балки миллий озодлик ҳаракати раҳбар-
ларидан бири, Жўрабек ўлдирилмасидан бироз олдин 

Сиёсий ҳушёрликни унутиб, “адабий пар-
тизанлик” йўлига ўтиб кетган собиқ фронтчи, 
журналист-адиб Иброҳим Раҳим ўрнига бо-
лалар уйида тарбия топган, шу боис совет 
ҳокимиятига чин дилдан садоқатли, сиёсий 

позицияси мустаҳкам, эҳтиёткор деб ҳисобланган Асқад 
Мухтор журналга раҳбар этиб тайинланади. 

Миллий зиёлилар, афкор омма Иброҳим Раҳимнинг 
қўлидан тушган байроқ Асқад Мухторнинг қўлида қандай 
ҳилпирар экан, ҳилпирармикан ўзи, деган хавотир билан 
жимгина кузатиб турарди. 

Янги бош муҳаррир икки ўт орасида қолган эди. Гарчи 
партия ва халқ — бир тану бир жон, деб барча минбар-
лардан жар солинса-да, ҳар иккисига бирдек ёқиш амри-
маҳол вазифа эди. 

Хўш, Асқад ака раҳбар сифатида иш бошлагач, жур-
налда қандай ўзгариш юз берди?

Бу ҳақда ўша воқеаларнинг нафақат гувоҳи, балки 
фаол иштирокчиси бўлган Абдулла Шер шундай деб 
ёзади: 

“Ташқаридан қараганда, гўё журналда ўзгариш бўл-
гандек кўринарди: “Темур тузуклари”, “Доғистоним” 
тўхтатиб қўйилган, “бош муҳаррир” ўрнига — “бош ре-
дактор”, “муаллиф” ўрнига — “автор”, “таҳрир ҳайъ-
ати” ўрнига — “редколлегия” ёзиларди, олдингига қа-
раганда замонавий материалларга кенгроқ ўрин бери-
ларди. Аммо синчковлик билан назар ташлаган киши 
журнал материаллари тобора теранлашиб бораётга-
нини, бевосита эмас, Эзоп тилида билвосита миллий 
ўзликни танишга даъват этувчи, ўқувчини ўйлантира-
диган мақола ва асарлар берилаётганини, миллатимиз 
тарихи яна ҳам дадилроқ ёритилаётганини кўриши 
мумкин эди.” 

Шу тариқа, зоҳиран компартия Марказий Қўмитаси-
нинг нашри бўлмиш “Гулистон” журнали бош муҳаррир 
ва ижодий жамоанинг ақл-заковати, қатъияти туфайли 
моҳият эътибори билан эркин ва теран фикр минба-
рига, сўз бўстонининг чинакам гулистонига айланиб, 
кенг ўқувчилар оммасининг ишонч-ихлосини қозона 
боради. 

Маънавий бедорлик, руҳий безовталик, халқ дардини 
юракдан туйиш, фаол фуқаролик позицияси, нуқтаи на-
зарнинг кенглиги ва холислиги каби хислатлар “Гулис-
тон”ни эл орасида машҳур ва манзур қилган эди.

Асқад ака журнал бош муҳаррирлигига тайинланаёт-
ганида Марказқўм раҳбарияти журнал ададини кўпайти-
риб бермоқчи бўлади. Шунда у киши кутилмаган гапни 
айтади: “Йўқ, униси ўзимизга қолсин. Одамлар излаб 
ўқийдиган бўлсин. Сиз айтсангиз, мажбуриятга айланиб 
қолади”.

Дарҳақиқат, қисқа вақт ичида журнал адади уч юзу эл-
лик мингдан ошиб кетади. 

Бу даврда журнал саҳифаларида ўзбек жамиятида 

катта шов-шув қўзғаган қандай ўткир мақолалар чоп 
этилганини кўпчилик яхши эслайди. 

Ўша йиллари “Гулистон” таҳририятида ишлаган яна 
бир таниқли адибимиз Тоҳир Маликнинг хотиралари ҳам 
бу фикрни тасдиқлайди:

“Асқад Мухтор муҳаррирлиги остида чиққан 
“Гулис тон” журналини варақласак, кун тартибига 
қўйилган кўп муаммоларни учратамиз: кўҳна ёдгор-
ликларни асраш, табиатга меҳрибонлик, “СЖК” (зот-
дор қўйларни сунъий урчитиш — таҳр.) деб атал-
миш қоракўлчилик офатига қарши исён, “машинада 
минг тонна пахта терди”, деган ёлғонни фош этиш, 
амалпарастлик хасталигини кўрсатиш, пахта ҳо-
силдорлигини кўтариш мақсадида тупроқни, одам-
ларни заҳарлашга қарши туриш... 

Булар осон ечиладиган, кун тартибига қўйилгани 
учун раҳбариятдан раҳмат ёғиладиган муаммолар 
эмасди. Таъбир жоиз бўлса, ҳар бирининг ўткир тиш-
лари бор эди. Ҳар бири маълум маънода партия олиб 
бораётган сиёсатга қарши эди. 

Кўпчилик Асқад акани “ғоят эҳтиёткор” деб таъ-
рифлайди. Бу унча тўғри эмас, эҳтиёткор одамда 
худбинлик, қўрқоқлик бўлади. Эҳтиёткор одам жид-
дий масалаларни четлаб ўтади, алёр айтиб юраве-
ради. Журналдаги ҳар бир жиддий мақола дўст-душ-
манларни бир сескантириб оларди. Жумҳурият 
раҳбарлигига, Москвага журналнинг “хато”ла-

-- --

алдов билан, паспортсиз хорижга чиқарилиб, кейин 
Ватан ҳудудига киритилмаган зиёли эканидан, гене-
рал Кауфман енга олмаган қўмондон аёл Қурбонжон 
додхоҳдек мард онахонларимиз ўтганидан, Намоз 
Пирим ўғли, мустамлакачилар алам билан ёзганлари-
дек, ўғри эмас, миллат озодлиги учун курашган халқ 
қаҳрамони бўлганидан одамлар “Гулис тон” орқали 
биринчи марта хабар топган эдилар. Андижон қўзғо-
лони раҳбари Муҳаммад Али эшоннинг дор остида: 
“Мен Ватан озодлиги учун қурбон бўляпман! Яшасин 
озодлик! Босқинчиларга ўлим!” деган сўзлари ўзини 
таниган ҳар бир журналхон қалбида акс-садо берган 
эди. 

Бу миллий қаҳрамонларимиз ҳақида ёзган Мурод 
Хидир, Шариф Юсупов, Ҳамдам Содиқов, Наим Норқу-
лов, Ҳайдарбек Бобобеков сингари истеъдодли зиё-
лилар илк марта халққа ҳақиқатни очиб бердилар. 

Ана шундай материалларни Асқад Мухтор на-
фақат ўтказарди, балки уларнинг муаллифларига 
“Гулистон”нинг махсус мукофотларини топши-
рарди”.

Одатда муҳаррирлар ҳақида гап кетганда, уларнинг 

фаолиятига қандай жасоратли мақолаларни эълон қил-
ганига қараб баҳо берамиз. Лекин шундай материаллар 
бўладики, уларни чоп этмаслик ҳам бир қаҳрамонликдир. 

Бош муҳаррир сифатида Асқад ака кўксини қалқон қи-
либ қайтарган материалларни, афсуски, кўпчилик бил-
майди. 

Масалан, бир гал Эркин Воҳидовга қарши каттагина 
мақола ёзиб келтирилади. Нима эмиш — ғазаллари 
эскилик руҳида, феодализмни идеаллаштирар эмиш. 
Албатта, бу мақола журнал юзини кўрмайди. Муал-
лиф жанжал кўтаради. Масалага Марказқўмнинг катта 
мавқега эга масъул ходимлари ҳам аралашади. Унга 
жиддий сиёсий тус бериб, ишни “дошқозонда қайнат-
моқчи” бўладилар. Асқад ака қатъий туриб, барчасини 
босди-босди қилади. Эҳтимолки, бу воқеалардан ўша 
вақтда Эркин Воҳидовнинг хабари ҳам бўлмаган...

Яна бир гал атоқли олим Иброҳим Мўминовга ҳужум 
уюштирилади. У кишининг  “Амир Темурнинг Ўрта Осиё 
халқлари тарихида тутган ўрни” рисоласига қарши 
москвалик бир “мутахассис” ёзиб келган мақола “Гулис-
тон” журналидан қайтарилади ва охир-оқибат собиқ 
Марказ босими билан бошқа жойда эълон қилинади. 

Адабиётшунос олим Эргаш Рустамовга қарши, ди-
ний-мистик шоир Аҳмад Яссавийни кўтар-кўтар қил-
япти, деган туҳмат мақоланинг “Гулистон”да чоп эти-

лиши учун ҳам қаттиқ тазйиқ ўтказилади. Аҳвол шу да-
ражага етадики, Асқад ака ахийри: “Аввал мени бош 
муҳаррирликдан бўшатинглар-да, сўнг бу кишига тош 
отинглар!” — дейишгача боради. 

Асқад Мухтор раҳбарлигида таҳририятдаги фао-
лият — бу саккиз соатлик одатий иш эмас, тинимсиз, 
кеча-кундуз давом этадиган маърифий кураш майдони 
эди.

Эҳтимол, бугун бу гаплар муболаға бўлиб туюлар, 
аммо ўша замонда “Гулистон”да чиқиш — ёшу қари 
юзлаб адиблар учун фахру ғурур, истеъдод шаҳодат-
номасини қўлга киритиш билан баробар эди. Бу дар-
гоҳда унвону нуфуз деган матоҳлар ўтмас, ҳар ким-
нинг молига — ёзган матнига қарабгина тош-тарози 
қўйилар эди. 

Асқад акани таниган-билган барча одамлар унинг та-

биати, кўнгли, диди ниҳоятда нозик бўлганини эътироф 
этадилар. 

Аммо бу нозиклик, устоз мунаққид Иброҳим Ғафуров 
таъбири билан айтганда, қиличнинг ўткир тиғидек, ке-
рак пайтда ёмонлик ва жаҳолат томирини шартта чопиб 

ташлайдиган қудратга эга нозиклик эди.
Сўзимнинг исботи учун қуйидаги лавҳага кўз ташла-

шингизни сўрайман:
“Истеъдодли шоир, носир, журналист Анвар Эшо-

нов (Худо раҳмат қилсин) ўша кезлардаги “отахон  
газета” — “Совет Ўзбекистони”да ишларди. Нима 
бўлди-ю кўзбўямачи, порахўр амалдор тўғрисида 
фельетон ёзиб, аждарҳонинг думини билмай босиб 
олади. Фельетон бўлган одам нақ Ўзбекистон Ком-
партияси Марказий Комитетининг иккинчи котиби 
В.Ломоносовга тегиш ли экан. Табиийки, фельетон 
асоссиз деб топилиб, газета узр сўради, Анвар Эшо-
нов эса муҳокама қилиниб, ишдан қувилди. У “қора 
рўйхат”га тушган эди, бирор-бир матбуот органи 
унинг мақоласи тугул, на шеърини, на ҳикоясини бо-
сарди — бояқиш ҳар жиҳатдан қийналарди. 

Кўп истеъдодли ёшларга яхшилик қилган, ўта та-
лабчанлиги билан ном чиқарган Ваҳоб Рўзиматов 
Асқад аканинг олдига кириб, Анвар Эшоновнинг аҳво-
лини тушунтиради. Асқад ака: “Бўлмаса, ўзининг 
яхши кўрган мавзуида бир ҳикоя олиб келсин, берво-
рамиз”, дейди. Анвар ака Иккинчи жаҳон урушида ҳа-
лок бўлган ўзбек аскарлари ҳақида ҳикоя олиб келди. 
Ҳикоя журналда чиққач, Марказқўмнинг иккинчи ко-
тиби бош муҳаррир номига: “Нега Марказий кўми-
танинг журнали туҳматчи, ҳалол совет кишисини 
атайин қоралаш билан шуғулланган, жамиятимизга 
ёт журналистнинг маза-матрасиз материалини 
босди?” — деган мазмунда хат юборган, Асқад ака 
эса унга жавоб ёзишни атайин эп кўрмаганини бил-
дириш учун жавобни ўзи тайёрлаб, мактуб тагига: 
“Журнал бош муҳаррир ўринбосари: В.Б.Рўзиматов” 
деб ёзиб қўйган эди. 

Бу — В.Ломоносовга нега осмондан келасан, ўп-
канг ни бос, деган гапни англатарди. Чунки у даврда 
Марказқўм котиби у ёқда турсин, ҳатто оддий 
инструкторга ҳам хатлар бош муҳаррир имзоси би-
лан жўнатиларди. Бундай “одобсизлик”ка Ломоносов 
умрида биринчи марта дуч келган бўлса керак. 

Хатда эса икки оғиз, совуққина қилиб, Анвар Эшо-
нов истеъдодли ёш ёзувчи, унинг журналда эълон қи-
линган ҳикояси совет ватанпарварлиги ва халқлар 
дўстлигини тараннум этади, журнал саҳифаларида 
бундан буён ҳам шундай материалларни бериб бо-
ришни таҳририят мақсадга мувофиқ деб ҳисоблайди, 
қабилидаги расмий сўзлар ёзилган эди.

Шу-шу, Анвар Эшоновнинг номи аста-секин яна 
матбуотда кўрина бошлади, хатга “реакция” бўл-

мади. Икки орада Ваҳоб ака тарихга кирди — бошқа 
бирор муҳаррир ўринбосари Марказқўмнинг иккинчи ко-
тибига тенгма-тенг туриб хат ёзмаган.” (Абдулла 
Шер хотираларидан).

Вақт-соати етиб ўзбек матбуоти тарихи билан шуғул-
ланадиган бирор тадқиқотчи халқимиз маънавий ҳа-
ётида бутун бир даврни ташкил этадиган “Гулистон” 
журнали тарихини ҳам ёзишига ишонаман. Эҳтимолки, 
ўшанда Александр Твардовский бошқарган “Новый мир” 
журнали ўз вақтида рус жамиятига қанчалик ижтимоий 
таъсир кўрсатган бўлса, фидойи муҳаррир Асқад Мух-
торнинг “Гулистон”и ҳам ўзбек жамиятининг ижтимоий 
ҳаётига шунчалар кучли таъсир кўрсатгани янада тўла-
роқ очиб берилар...

1980 йили ҳаётимда ҳали-ҳануз юрагимни зирқирата-
диган бир воқеа юз берди: азбаройи ёшлик ғурури сабаб, 
ўзим севиб-ардоқлайдиган, менга кўп яхшилик ва мурув-
ват кўрсатган, тарбият қилган қадрдон “Гулистон” жамо-
асидан кетишимга тўғри келди. Асқад аканинг мени бу 
енгилтак қароримдан қайтариш учун қилган барча ҳара-
катлари зое кетди. Таҳририятнинг ҳурматли бир ходими 
менинг шаънимга айтган бир оғиз ноҳақ сўз учун бургага 

аччиқ қилиб, кўрпани куйдирдим. 
Кейинчалик ҳамкасбим Эркин Аъзам ҳам худди шун-

дай ҳолатга тушди ва ҳамон бундан изтироб чекиб 
юради.

Энди тасаввур қилинг: Асқад аканинг ўрнида бошқа 
ҳар қандай одам бундай шогирдларни умрбод оқ қилиб 
юборган бўларди. Аммо устоди аввал шу қадар олижа-
ноб, бағрикенг инсон эканки, биздан хафа бўлганини, 
кўнг ли оғриганини сира-сира сездирмади. У кишининг 
бизни самимий қўллаб-қувватлашини, хайрихоҳ ва дуо-
гўйлигини ҳамиша сезиб яшадик. 

1982 йили Эркин Воҳидов “Ёшлик” журналига бош 
муҳаррир этиб тайинланганида, ижодий жамоани қандай 
шакллантириш тўғрисида маслаҳат сўраб Асқад акага 
мурожаат қилади. У киши эса бир неча ижодкорлар қа-
торида ана шу икки шогирдини ҳам тавсия этади. Шу 
тариқа биз “Ёшлик” журналининг асосчилари сифатида 
янги жамоада иш бошладик.

Баъзан менга адабий силсилалар тарихида анг-
лаб бўлмас бир қонуният бордек туюлади. Ўз даврида 
Иброҳим Раҳим, Асқад Мухтор каби устозлар кўтарган 
байроқ бугун “Тафаккур”, “Маънавий ҳаёт”, янги “Гулис-
тон” таҳририятлари пештоқида ҳилпирамоқда.

5
Асқад Мухтор — ниҳоятда билимдон, хаёл ва ҳофиза 

уфқи бағоят кенг, излаш-изланиш ва тафаккур бутун бор-
лиғининг мазмуни бўлган улуғ санъаткор эди. 

Абдулла Қаҳҳор, агар Европа қаричи билан ўлчаганда 
ҳам, Абдулла Қодирий ижоди энг юксак талабга жавоб 
беради, дея таъкидлаганидек, Асқад Мухтор ижоди ҳам 
XXI асрнинг адабий мезонларига кўп жиҳатдан муносиб 
бўлиб келмоқда. 

Маълумки, у кишининг машҳур “Чинор” романида даҳо 
адиб Лев Толстойнинг Ясная Полянада тошкентлик маъ-
рифатпарвар Абдулаҳад қори билан учрашуви тасвир-
ланган бир боб бор. 

Бир куни устоздан ушбу ҳикоя қандай яратилгани 
ҳақида сўрадик. 

“Бу воқеа реал тарихий асосга эга, — деди Асқад 
ака. — Толстойнинг кундалигида 1910 йил 24 сентя-
брига доир қайдлар орасида мулла Абдул Воҳид қори 
ҳақида бир жумла бор. Мен мулла Абдул Воҳид қори-
нинг таржимаи ҳолини ўрганганман. Асарда Абду-
лаҳад қори деб берилган. У тошкентлик, қариндош-
лари ҳали ҳам бор. Думага аъзо бўлган, подшога ёз-
ган эҳтиётсиз мактуби учун Тула губерниясига 
сургун қилинган. У ҳақда доғистонлик шерикла-
ридан бирининг китоби ҳам бор”.

РЕКЛАМА ҲУҚУҚИ АСОСИДА

“Микрокредитбанк” билан 
янги уйга эга бўлинг!

Эндиликда қулай шартлардаги ипотека 
кредити эвазига бирламчи уй-жой бозори-
даги кўп қаватли хонадонлардан бирига 
“Мик рокредитбанк” ёрдамида эга бўлишин-
гиз мумкин!

Кредит муддати — 20 йил.
Бошланғич тўлов: 
Қишлоқ жойларда — 

10 фоиз;  
шаҳар жойларда — 20 фоиз.
Кредит фоизи: 
Тошкент шаҳрида йиллик 

— 18 фоиз; 
вилоятларда йиллик 
— 17 фоиздан таклиф этади.

Ўзбекистон Республикаси Президенти 
2019 йил 28 ноябрда “Ипотека кредити ме-
ханизмларини такомиллаштиришга оид 
қўшимча чора-тадбирлар тўғрисида”ги 
Фармонини имзолаган эди. Унга кўра, 
банк томонидан жорий йил давомида 105 
миллиард сўмдан ортиқ ипотека кредит-
лари ажратилди ва натижада 700 дан ор-
тиқ фуқароларимиз янги хонадонларга эга 
бўлди.

ЮҚОРИДАГИ ФАРМОНГА КЎРА: 
Қишлоқ жойларида 2 хонали квартиралар 

учун 240 миллион сўмгача, 3 ва ундан кўп 
хонали квартираларга 320 миллион сўмгача; 
шаҳарларда 2 хонали квартиралар учун 240 
миллион сўм, 3 ва ундан кўп хонали квар-
тиралар учун 320 миллион сўмгача; Тош-
кент шаҳрида 2 хонали квартиралар учун 
264 миллион сўмгача, 3 ва ундан кўп хонали 
квартираларга 352 миллион сўмгача тўлов 
амалга оширилди.

Янги тартибнинг ўзига хос жиҳатларидан 
яна бири шундаки, эндиликда айрим шахс-
ларга, шу жумладан, кам таъминланган ва 
уй-жой шароитларини яхшилашга муҳтож 
бўлганларга ипотека кредити бўйича даст-
лабки бадал ва (ёки) фоизларнинг бир қис-
мини қоплаш учун Ўзбекистон Республи-
каси давлат бюджети маблағлари ҳисобидан 
субсидиялар тўланади.

ЯНГИ ТАРТИБ ДОИРАСИДА 
СУБСИДИЯЛАР:

Қишлоқ жойларда — биринчи беш йил да-
вомида ипотека кредити бўйича фоиз тўлов-
лари билан боғлиқ харажатларни қоплаш 
учун — 10 фоизлик пунктдан ошган қисмига; 
шаҳарларда — дастлабки бадалнинг бир қис-
мини тўлаш билан боғлиқ харажатларни қоп-
лаш учун уй-жой ҳисобланган қийматининг 
10 фоизи миқдорида ва биринчи беш йил да-
вомида кредит бўйича фоизларни қоплаш 
учун Тошкент шаҳрида 12 фоизлик пунктдан 

ошган қисмига, Қорақалпоғистон Республи-
каси ва вилоятлар шаҳарларида 10 фоизлик 
пунктдан ошган қисмига тўланади.

Субсидия олиш истагида бўлган фуқаро-
лар Давлат хизматлари марказлари ёки Ягона 
интерактив давлат хизматлари порталига 
ариза билан мурожаат қилишлари лозим.

ИПОТЕКА КРЕДИТИ 
ОЛУВЧИЛАРГА ҚУЙИДАГИ 

ТАЛАБЛАР
 ҚЎЙИЛАДИ:

 Ипотека кредити олиш учун муро-
жаат қилган кунда улар 18 ёшга тўл-
ган ва 50 ёшдан ошмаган бўлиши ҳамда 
Ўзбекистон Республикаси фуқаролари 
бўлиши;

— ипотека кредити бўйича ҳисоблан-
ган фоизларни ва асосий қарзни тўлов 
жадвалига мувофиқ ҳар ойда қайта-
риш имкониятига эга бўлган доимий иш 
жойига, шахсий ёрдамчи ёки деҳқон хў-
жалигидан ёхуд якка тартибдаги тад-
биркорлик фаолиятидан доимий даро-
мадга эга бўлиши;

—  қарз олувчининг барча кредитлари 
ва микроқарзлари (жумладан, олинади-
ган ипотека кредити) бўйича ўртача 
ойлик тўловлари, яъни қарз юки кўрсат-
кичи миқдорининг қарз олувчи ва бирга-
ликда қарз олувчиларнинг тасдиқланган 

ўртача ойлик даромадига нисбати 70 
фоиздан юқори бўлмаслиги;

— ипотека кредити ажратиш ҳақи-
даги аризани кўриб чиқиш вақтида кре-
дит ташкилотларидан аввал олган кре-
дитлари бўйича муддати ўтган қарз-
дорлиги мавжуд бўлмаган жисмоний 
шахслар ипотека кредити олишлари 
мумкин.
Ипотека олиш жараёнидаги қарз 

олувчи харажатлари тақсимоти: 

Нотариал олди-сотди шартномаси 
бўйича, квартиранинг кадастр ҳужжат-
ларини тайёрлаш, суғурта қилишда со-
тиб олинадиган квартиранинг қиймати 
уй-жойнинг ҳисобланган қийматидан 
ошиб кетган тақдирда, қарз қиймати-
нинг қолган қисми қарз олувчи томонидан 
шакллантирилиши ва тўланиши лозим.

Банк матбуот хизмати.

Хизматлар лицензияланган.

Кундаликка битилган бир жумладан шундай мукаммал 
бадиий картина яратиш учун, табиийки, ижодкорнинг ис-
теъдоди илоҳий зиё билан йўғрилган бўлиши шарт. 

Асқад аканинг ўзи ёзганидек: “Одиссей арвоҳларни 
ўзи билан суҳбатлашишга кўндириш учун уларга ўз қо-
нидан бериб тирилтиради. Ёзувчи тарихий шахс лар 
ҳақида ёзганида шундай қилиши керак”. 

Абдулаҳад қори билан Лев Толстой суҳбатини тас-
вирлар экан, адиб улуғ мутафаккирнинг ички дунёсини, 
унинг изтиробли туғёнларини ниҳоятда ишонарли ва 
таъсирчан жонлантириб беради:

“— Мана ўша сиз айтган Столипинни олайлик. 
Отасини яхши билардим, ўзини ҳам болалигида тиз-
замга ўтқазиб эркалатганман. Ҳозир у ҳам одамларни 
осяпти, чопяпти. Чунки хизмати шунақа. Бу хизматга 
шунинг учун кирганки, ўзининг баҳоси сариқ чақа, хиз-
матда эса йилига саксон минг оляпти. Олий табақа 
деб аталган бу жамиятнинг ҳаммаси шунақа, мулла. 
Подшоҳ ҳам мустасно эмас. Агар у ахлоқи комил киши 
бўлса, мен ундан илтимос қилардим: одамлараро меҳру 
муҳаббат ҳукмронлигини жорий этинг, деб...”

“Чинор” романини варақласангиз, унинг саҳифала-

рида бири-биридан гўзал ва теран маъноли ривоят, ҳи-
коят ва қиссаларга дуч келасиз. Абу Наср Форобий ва 
Лев Толстой каби беназир зотлар билан хаёлан ҳамсуҳ-
бат бўласиз. Севильядаги Дон Жуаннинг тош меҳмони 
сирларидан ҳайратга тушасиз. Германияда ўзбек док-
тори Умида Қориеванинг бошидан кечган ғаройиб воқеа-
лар сизни беихтиёр тўлқинлантиради.

Юрт бошига иш тушганда ёвга қарши курашиш ўр-
нига тош орасига биқиниб олган қўрқоқ бир жонзотнинг 
охир-оқибатда ялқов ва ҳиссиз тошбақага айланиб қол-
гани ҳақидаги ривоят кишини чуқур ўйларга толдиради. 
Ўзининг фалсафий маъноси билан бу ривоят Франц 
Кафканинг “Эврилиш” ҳикоясига ҳамоҳангдек туюлади.

“Бухоронинг жинкўчалари” қиссаси ҳам ёзувчи та-
хайюл оламининг нақадар кенглигидан, адибнинг ҳар 
қандай тарихий маълумотга бадиий сайқал бериб, уни 
қайта тирилтира олишдек ноёб салоҳиятидан далолат 
беради.

Қиссада ХХ аср бошидаги Туркистон ўлкасининг 
маҳзун манзаралари, мустамлакачи тузумнинг маккор 
сиёсий фитналари, жадидчилик ҳаракатининг шукуҳли 
ва фожиали онлари, Файзулла Хўжаев сингари юзлаб 
ёш бухороликларнинг озодлик ва адолат истаб тангу 
тор, жинкўчаларда сарсон-саргардон кезишлари, улар-
нинг руҳий туғёнлари, қалб исёнлари улуғ бир ҳасрат, 
беқиёс маҳорат билан тасвирлаб берилади.

“Инсоф — дин соф”, дейди қиссанинг маърифатли 
қаҳрамонларидан бири. Аммо худбинлик ва разолат, ҳо-
кимият учун кураш турли сиёсий кучларнинг ҳаёт матла-
бига айланган бу ола-тасир йилларда эзгулик, меҳр-оқи-
бат, инсофнинг заволга юз тутиши натижасида дин “соф” 
эмас, тобора “соб” бўлиб бораётганини кўриб, юраги-
миз қайғу-андуҳга тўлади. Таъбир жоиз бўлса, халқимиз, 
миллатимиз жоҳиллик, ҳирсу ҳавас, майда манфаатлар 
туфайли боши берк жинкўчаларга кириб қолгандек 
туюлади.

Асқад Мухторнинг 1958 йили — 38 ёшда ёзган “Қо-
рақалпоқ қиссаси” деган асари бор. Ўзбекистон халқ 
ёзувчиси Эркин Аъзам бу қисса тўғрисида ҳақ гапни айт-
ган: асардаги совет тузумини мадҳ этувчи, “мазмуни за-
монасозлик” қилиб битилган беш-олти саҳифани ис-
тисно этган ҳолда, уни бугун ҳам бемалол нашр этиш ва 
катта қизиқиш, завқ-шавқ билан ўқиш мумкин.

Ушбу қисса муаллифи Фарғонада туғилиб ўсган, кей-
инчалик европача муҳитда тарбия топган бўлса-да, 
ўзи учун нисбатан узоқ бўлган қорақалпоқ эли ҳаётини, 
унинг урф-одат ва қадриятларини нақадар чуқур би-
лиши кишини лол қолдиради.

Келинг, асардаги мана бу кичкина парчани биргала-
шиб ўқийлик:

“Бошқарма олдида ўтов керагалари, кигизлар, ҳар 
хил кўчлар уюлиб ётибди, одам гавжум. Чўл томондан 
кўч кўтариб келаётганларни дам ҳазил билан, дам узоқ 
суриштириб кутиб олишмоқда. 

— Сен қайдағи, мен қайдағи, қўшилибди Шимбайдағи! 
Қўшинг не, томир? 

— Байбише. 
— Тиренгши?
— Тирем жекенсал.
— Урувинг не?
— Кенгтанау уруви, не қилди?
— Улкен урувши?
— Улкен урувим мўйтен, оқшўлпон ўраниндан, 

тамғаси тапишқи.
— Мўйтен шуллуқданма, жаунғирданма?
— Шуллуқдан-ғўй.
— Арисинг ўзимизнинг қўнғирот экан-ов?
— Ҳовва.
— Э, селеметмисан, қуда!”
Китобдан бу иқтибосни келтиргач, ўйлаб қолдим: уни 

ўзбекчага таржима қилиш керакми ёки аслича қолдирган 
маъқулми? 

Бироз мулоҳаза юритиб, бугунги ёшлар ҳам тушу-
ниши учун бу ғаройиб суҳбатнинг ўзбекча муқобилини 
берган тузук, деган фикрга келдим. 

“ — Сен қайдаги, мен қайдаги, қўшилибди Чимбой-
даги! Қўшинг нима, қариндош? 

— Бойбича. 
— Аймоғинг-чи?   
— Аймоғим жекенсал. 
— Уруғинг нима?
— Кенгтанав уруғидан, не қилди?  
— Катта уруғинг-чи?
— Катта уруғим — мўйтен, ўрони – оқчўлпон, 

тамғаси — паншаха. 
— Мўйтен шуллуқдан тарқаганми ёки жавинғирдан? 
— Шуллуқдан-ку.
— Аслинг ўзимизнинг қўнғирот экан-да? 
— Шундай.
— Э, саломат бормисан, қуда!”
Ҳа, энди қорақалпоқнинг уруғию аймоғини билган 

бўлса, Тўлепберген Қайипбергенов ҳам шунчалик бил-
гандир-да!

Ёзувчининг “Тафт” деган кичкина ҳикоясида қаҳрамон 
Кобулдаги Боғи Бобур қадамжосини ва у ердаги қари тут 
дарахтини зиёрат қилади. Унга бу тут Бобур Мирзо дав-
рида ўтқазилган, деб айтадилар. Қариб, йўғон танаси та-
моман чириб, ўқ илдизи тупроққа айланган, лекин бир-
икки шохида яшил барглар ҳали ҳам шивирлашиб 
турган дарахт га қараб қаҳрамон хаёлга берилади. Бу 
ниҳолни экканлар балки буюк бобомизни кўргандир, деб 
орзиқади. Тиз чўкиб, тутнинг пўстлоғи бор томонга каф-
тини узатиб, баданига ўт югургандай бўлади. Шу пайт 
унга соқчи қилиб ажратилган Маъриф деган аскар бола-
нинг: “Бўлмайди”, деган овозини эшитиб, “Ушлаш мум-
кин эмас шекилли”, деб хижолат тортади.  

Кейин маълум бўлишича, Маъриф “бўлмайди” де-
ганда бошқа нарсани назарда тутган экан. Унинг отаси 
бозорда, ўтин растасида тарозибонлик қилар, шу боис, 
соқчи йигит ҳам ўтиннинг сифатини яхши билар экан. 

“Энди у ёнса ҳам тафт бермайди. Чиринди”, дейди 
аскар бола. Бу қари тут ҳали ёнмасдан туриб бир ин-
сонга қанча ёниқ туйғу — тафт бераётганини у шўрлик 
қайдан билсин. 

Бир дарахтга қараб кимдир аждодлари хотирасини, 
кимдир ўтинни кўради — ёзувчи эса ҳар икки ҳолатни 
ҳам кўра олади. 

6
Асқад ака шеъриятда ўзига хос янги йўналиш очган, 

новатор шоир эди. Буни ўзбек шеъриятидаги энг ниги-
лист шоир ҳам эътироф этмасдан иложи йўқ. 

Шеър ўқиши ҳам ажойиб эди: худди ўтин ёргандек 
қарсиллатиб эмас, гўёки муҳим бир воқеани сизга ишо-
ниб сўзлаб бераётгандай, сокин бир оҳангда ўқирди. Ҳар 
қандай сунъийлик ёки ясамалик, артистизм у кишига 
мутлақо бегона эди. 

Асқад ака тинимсиз мутолаа қиларди. Ўқиган китобла-
рини доимо дўсту ёрларга, ҳамкасб-шогирдларга, ўқувчи 
мухлисларига “илиниб”, тавсия этиб юрарди. Йиғинларда, 
гурунг ва суҳбатларда жаҳон тарихи, фалсафаси, санъат 
ва мусиқаси, классик ва замонавий адабиёт масалалари 
ичида балиқ сувда сузгандек эркин сузар эди.

Бугун адабий урфга кирган модернизм дейсизми, 
постмодернизм ёки бошқа “изм”ларми, ҳаммасидан 
чуқур хабардор, барчасидан пухта билимга эга инсон 
эди. Ўша даврда Иттифоқ миқёсида чоп этиладиган 
машҳур адабий нашрларда фаол қатнашар, ўз фикрла-
рини дадил ҳимоя қилар эди. 

Асқад ака турли тўда ва гуруҳларга қўшилмас, маи-
шатбозлик, ошхўрликлардан йироқ юрадиган, ғоят тар-
тиб-интизомли, ички маданияти кучли инсон эди.

Заҳматкаш устозимиз ёшлик чоғидан етимлик би-
лан ўсган, шу боис инсон қадрини ҳамма нарсадан юк-
сак тутар эди. Хокисор ва мағрур эди. Бир-бирига зид бу 
икки хислат унинг табиатида ажиб бир тарзда уйғунлик 
топ ган эди. Том маънода камтар, камсуқум эди. Хизмат 
машинасидан ҳам кўпда фойдаланмас, ишга пиёда ке-
либ-кетарди. 

“Зиёли инсон қандай бўлиши керак?” деган саволга 
мен бир оғиз сўз билан: “Асқад Мухтордай бўлиши ке-
рак”, деб жавоб берган бўлардим. Раҳматли устози-
мизни яқиндан билган одамларнинг барчаси бу фик-
римга қўшилса керак. 

Таъбир жоиз бўлса, у киши том маънодаги маърифат-
парвар — ХХ асрнинг сўнгги жадиди эди. Маълумки, жа-
дидларнинг асосий ғояси — маърифат орқали жамиятни 
ислоҳ қилишдан иборат бўлган. 

Ноёб истеъдоди, нодир ақл-заковати билан Асқад 
ака шўро тузумининг чириб бораётганини сезар эди, 
деб ўйлайман. Устоз риё ва ёлғонга, хушомад ва 
қуллик психологиясига қурилган бу сохта ҳаётни 
юрак-юракдан рад этар, сиртдан сокин кўринган ву-
жудининг ҳар бир ҳужайрасида улкан бир маъна-
вий-руҳий исён гувиллаб ётар эди. У кишининг бутун 
фаолиятида турғун ва манфур кўникмалардан қониқ-
маслик, жамиятни янгилаш, ислоҳ қилишга интилиш 
яққол сезилиб турар эди. Аммо ўша замондаги минг-
лаб-миллионлаб виждонли, инсоф ли, истеъдодли 
одамлар сингари, у зот ҳам ожиз, сукутга маҳкум эди. 
Лекин шунга қарамасдан, бир умр ҳароратли сўзи, 
гражданлик позицияси билан сохта ақидаларга қарши 
курашиб яшади.

Умрининг охирида Асқад Мухтор зоҳиран ўзи садоқат 
билан хизмат қилган, аммо унинг ғайриинсоний сиёса-
тидан қалби, юраги бениҳоя азият чеккан шахс сифа-
тида совет тузуми ва унинг мафкураси ер билан яксон 
бўлганини кўрди. Империя вайроналари остида қанча-
дан-қанча юксак идеаллар, инсон тақдирлари қолиб кет-
ганига ҳам гувоҳ бўлди.

Ҳаёт шомида саробга айланган орзу-умидларини 

назарда тутиб, аччиқ армон ва афсус билан “Ичимда 
нола бор”, деб ёзди...

бўлди. Лекин азоб-уқубатларни мардона енгиб, охирги 
сонияга қадар ижодий изланишдан, тафаккурдан тўхта-
мади. Гарчи касаллик туфайли тилдан қолган бўлса-да, 
беҳаловат қалби гўзаллик ва ҳақиқат сари интилишда 
давом этди. Буни адиб умрининг ниҳоясида битилган 
мўъжаз фалсафий асар — “Тундаликлар” мисолида 
яққол кўришимиз мумкин.

Ёдимда, икки-уч марта раҳматли устозимизни туғилган 
кунида — 23 декабрь куни уйларига йўқлаб борган эдик. 

Асқад ака Жангоҳ даҳасидаги коттежлардан бирида 
яшарди. Бу уйда адиб ҳашамат ва дабдабага кўмилиб 
умргузаронлик қилган бўлса керак, деб ўйлаганлар янг-
лишади. Хонадон ниҳоятда одми ва ораста, жиҳозлари 
ҳам соҳиблари сингари камтарона эди. Асқад аканинг 
ижодхонаси ҳам ортиқча ашёлардан холи, кичкинагина 
бир бўлма эди. 

Бир гал Эркин Аъзам билан йўқлаб борганимизда, 
бизга: “Кечаси ишламанглар, соғлиққа зарар экан, кеча 
уйқу учун яратилган”, деб насиҳат қилди. Устознинг 
бизга айтган бошқа ўгитлари ҳам бор эди. Лекин биз 
бош қаларига амал қилмасак ҳам, шу насиҳатига қаттиқ 
риоя қилдик, яъни таассуфки, кечаси ҳам, кундузи ҳам 
ёлчитиб ижод қилмадик. 

Яна бир сафар борсак, устоз, дарди кучайиб, қий-
налиб ётган экан. Лекин шунда ҳам чинакам зиёлига 
хос одоб ва маданият билан истиқболимизга пешвоз 
чиқишга қанчалик урингани асло эсимдан чиқмайди.

Вафодор умр йўлдоши Роза опа, фарзандлари жам 
бўлиб, у кишини шифохонага олиб кетиш ҳаракатида 
эдилар. 

Ўша йили домла “Дўстлик” ордени билан мукофот-
ланган эди. Юксак мукофот билан табриклаган бўлдик. 
Шунда, ҳеч унутмайман — Асқад ака маъюс жилмайиб, 
икки-уч оғиз сўзни зўрға шивирлаб айтди, яъни: “Ҳа-а... 
Дўстлик бор, дўстлар йўқ...”.

Мен муҳтарам китобхонлар, қадрли адабиёт муҳиб-
ларини, ёш дўстларимизни фурсат топиб, аввало, Асқад 
Мухторнинг давр синовларидан безавол ўтиб келаётган 
гўзал ва бетакрор асарларини, устоз ҳақидаги ибратли 
ёдномаларни ўқишга даъват қилган бўлардим. 

Бу китобларни мутолаа қилган киши ўлмас сўз қудрати-
дан, ёниқ тафаккур алангасидан баҳра олиши шубҳасиз. 

Ўйлайманки, дунёда бундан ортиқ маънавий ҳаловат 
бўлмас. 

1  Жекенсал, кенгтанав, мўйтен – уруғ-аймоқ ном-
лари.

2 “Ўрони — оқчўлпон, тамғаси — паншаха” — қадимда 
қорақалпоқ уруғлари ўз ўрони (пароль) ва тамғасига эга 
бўлган.

3 Шуллуқ (чиллак), жавинғир — қўнғирот уруғининг 
икки йирик тармоғи.

ÊÅËÄÈÌ
Келдим,
Келмасидан тонг саболари,
Қуёш найзаларин санчмасдан келдим.
Елкамда йўлларнинг иддаолари,
Йиллар истибдодин янчмасдан келдим.

Келдим,
ҳар япроққа сўйламай келдим,
Ҳаддимдан баландга бўйламай келдим.
На-да бир тадорик, на шубҳа гумон,
Ҳаттоки бир бора ўйламай келдим.

Мен шундай мард келдим,
сержуръат келдим,
Келмасам бўлмасди, келсам бўлмасди.
Кўзлар ҳам тўлар-ку, нечун тўлмас дил?
Мен шундай дард келдим, ложувард келдим.

Келдим,
остонангда турибман кутиб,
Шошма, эшикни тез очиб юборма.
О, донишманд зот,
Мўйсафид Ҳаёт –
Сен мени ҳавога сочиб юборма.

Ер қаттиқ, кўк баланд, умр сарсари,
Юракда кўз очсин бари шодликлар.
Гўзаллик, муҳаббат, бахтдан ташқари,
Сен мени айирма паришонликдан.
Келдим...

* * * 
Ўнгимда бир ажиб боғлар уйғонди,
Кўксини кўтариб тоғлар уйғонди,
Минг йилга арзирлик чоғлар уйғонди
Сен уйғонмайсанму, Ишқ?
Сен уйғонмайсанму?!

Тунларим кунларни яролаб ўтди,
Сурмалар кўзимни қаролаб ўтди,
Малаклар ҳурларни саралаб ўтди
Сен қизғонмайсанму, Ишқ?
Сен қизғонмайсанму?!

Осмонга суяниб йиғладим узоқ,
Бахтимга куюниб йиғладим узоқ,
Гоҳида суюниб йиғладим узоқ,
Сен тўлғонмайсанми, Ишқ?!
Сен тўлғонмайсанми?!

Ой сузиб юрадир таним ичинда,
Юлдуз туш кўрадир маним ичимда.
Ҳамон абгормисан, ғаним ичинда
Сен ухлолмайсанми, Ишқ?
Сен ухлолмайсанми?!

Хаёлим – хавотирларга нишондир,
Дилингни бир расо сирга ишонтир.
Қара, мен бугун асотирларга ишондим,
Сен ишонмайсанму Ишқ, 
Сен ишонмайсанму?!...
  * * *
Бир шамол бор эди ичимда
У билан қувлашиб ўсдим ман.
Шуълазон тунларнинг ичинда
Юзимни ой билан тўсдим ман.

Шодликни бўлишдик – кўпайди,
Ғурбатни бўлишдик – камайди,
Зарофат – ридосин ямайдир
Зуҳҳодга кун борму дастимдан?

Кўзимда чатнатиб шарорим,
Ҳувайдо, ёдина борорим,
Қарорим зарифдур, қарори 
Ўргулур бор бўю бастимдан.

Юз жафо, минг сафо – қадимлик,
Зарурмуш кўнглима надимлик.
Бир парча муҳаррар хатимдек
Фош этур нигоҳу ростимдан.

Оқ десам умримнинг бу ёғин,
Сочимга ранг сочмиш бўёғи.
Ишқ деган доғули бу ёғий
Қай маҳал тин олур қасдимдан?

Бир шамол бор эди ичимда,
У билан қувнашиб ўсдим ман.
Сен уни ўлдирган кечада
Қиқирлаб кулсайдим устимдан.

Қиқирлаб кулсайдим устимдан...
 * * * 
Мен бахт билан ҳазиллашаман,
Гоҳ ухлайман унга суяниб.
Онамдай кўп тоқати билан
Сочларимни тараб қўяди.
Қувлашмачоқ ўйнайверамиз.
Эрка гуллар арзандасидек
Енгил-енгил қадам босаман
Жуда узоқ қувламасин деб
Туртинаман тошларга атай
Дарахтларга бўламан кулги.
Жилмаяман у келмаганда
Келмагандай гўёки ўлгим.
Жаҳли чиқар билиб қолса гар
Сездирмайман йиғиларимни
У билади – энг жасур аёл
Кечириб юборар ғанимни.
Ҳазилларим унут бўлар, сўнг
Тошлар аро сокин гуллайман.
Гар қоқилсам тутиб қолар Кўк,
Гар қуласам, Кўкка қулайман.       

                 * * * 
Бугун сизни соғинч эзади
Хотиралар қийнаши тайин.
Кўнглингизни гумон безади
Ташқарида қор ёғар, майин.

Бодом гуллаб бўлди Сурхонда
Сулув қиздек ясанди қирлар.
Юрагингиз ёнар гумондан
Ташқарида ёғар ёмғирлар.

Тағин сизни ҳижрон эзади,
Хонангизда кезади гумон.
Сочингизни қиров безади,
Ташқарида гуллар саратон.

Энди сизни армон эзади,
Ўйларингиз тоабад мубҳам.
Умрингизни гумон безади,
Оқламадим ўзимни мен ҳам.
                      * * * 
Мен кўрган булутни танийсанми, айт
Сенда ҳам тош каби қаттиқми, дийда?
Дилимда исёнлар ёқалашган пайт
Оёғинг остига тўкилса жийда
Ўриклар тўкилса...
Сарғарган қалбдай –
Мунаввар нигоҳинг тўсса-да шамол.
Минг йиллик узилган умидларимдай,
Илтимос, мен учун барин териб ол.
Ёмғирга ёлворма...
Хорғин булутнинг 
Сен учун йиғига йўқдир тоқати.
Оҳ, мени шу қадар узоқ унутдинг...
Унутдинг миллари тиғдай соатни.
Мен эса ўргандим кўкка сиғиниб,
Тўкилган ҳисларни қайта термайман.
Сени ёдга солар ўшал йиғини
Ҳеч қачон, ҳеч кимга бермайман.

 ¥ÈÍÄ ÎÊEÀÍÈÄÀ
              ***
Ошиқма, эй дил,
Ошиқма, шамол,
Рўпарамда улкан уммон турибди.
Сокин кемалардек сузмоқда хаёл,
Очиқ чеҳра билан осмон турибди.
Мен эса соҳилда ёлғизман шу тоб,
Тўлқинлар урилар пойимга келиб.
Нигоҳлар тўқнашар,
Мавжланар ҳар ёқ
Чиғаноқлар ётар қумда тўкилиб.
Руҳим сингиб борар –
Тонгги насимда,
Гўё сув юзида қалқмоқда таним.
Азим Ҳинд океанин ёнгинасида
Мен сени соғиниб кетдим,
Ватаним!
 * * * 
Кўзлари қизариб уйғонади уфқ
Уйқуга тўймаган келинчак каби.
Юлдузлар шовқинин тўхтатгани йўқ
Тун бўйи осмоннинг қочганда тоби
Ухлаган тунларим кечирсин мени,
Ухлаган тонгларим кечирсин...

Шудринглар – беванинг ёшидай тиниқ,
Дарахтлар юзини ювганда саҳар
Она Ер бағрини нон каби бўлиб
Етим болаларга улашган маҳал
Ухлаган тонгларим кечирсин мени,
Ухлаган тунларим кечирсин...

Лаҳзалар – шамолнинг бебош боласи
Қошингдан бесамар ўтар югуриб.
Неча бор уйқуга кетдим, чорасиз
Юрагим, додларинг эшита туриб
Ухлаган тунларим кечирсин мени,
Ухлаган тонгларим кечирсин...

Êè÷êèíà ãóëäîíäà áàõòëèäèð ãóëëàðÊè÷êèíà ãóëäîíäà áàõòëèäèð ãóëëàð

Маҳфуза ИМОМОВА

Муаллиф ҳақида: Маҳфуза ИМОМОВА — 
Олтинсой туманида туғилган. Бангалор уни-
верситети (Ҳиндистон)да таҳсил олган. Ижодий 
ишлари Респуб лика матбуотида эълон қилинган. 

2014 йилда Ўзбекистон Ёзувчилар уюшмаси 
“Ижод” фонди томонидан “Ёруғ йўл” номли илк 
шеърий тўплами чоп этилган. Ҳозирда “Akadem-
nashr” нашриётида фаолият юритмоқда.

Ўзбекистон Ёзувчилар уюшмаси аъзоси.

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Ê ¤ Ç Ã Ó
М У Ш О Ҳ А Д АМ У Ш О Ҳ А Д А

АНИҚ МАҚСАДЛАРГА 
ЎТАЙЛИКЎТАЙЛИК

Мен қирқ йилдан ортиқ журналистик фаолиятимда, асосан, хотин-қизлар, оилалар, болалар билан боғ-
лиқ мавзуларда ёзиб келяпман. Хотирамга ўчмас тасвирлар каби ўрнашиб қолган, эсласам, ҳамон юрагимни 
тит ратадиган, кўзимни ачиштирадиган воқеалар, манзаралар оз эмас: баҳорнинг изғиринли кунларидан 
бош лаб кеч куз қировларидан далаю йўллар оқаргунича пахтазорларда либослари унққан кирза этикли аёл-
лар ва шу дала четидаги тутларга тортилган беланчаклар (бунинг номи “дала-боғча” эди)да пашша талаб, 
ғўзага сепилган турли кимёвий дорилар ҳидига тўйиб ётган нимжон, касалманд гўдаклар... “Олтита фар-
занд кўрган бўлсам, ҳар сафар тўлғоқ дарди тутганда, мени даладан туғуруқхонага олиб кетишган. Болам 
дунёга келгач, бир ҳафтадан кейин яна белимни боғлаб ишга чиқаверганман”, – деганди охир-оқибат “Пахта 
иши” қатағони қурбонларидан бўлган раис аёл... 

натдорлик билдиришини илти-
мос қилишади. “Мен ҳукумат 
бошлиғи билан муносабатда 
ўзимни қандай тутишим жоиз 
бўлса, шундай қиламан. Илти-
мосингизни, узр, бажаролмай-
ман, мен ўз ўрнимни биламан”, 
— дейди шоира. Индира Ганди 
одати бўйича тез-тез қадамлаб 
кириб келиб, минбарда нутқ 
сўзлайди, Ўзбекистонга бўлган 
муҳаббатини алоҳида таъкид-
лаб гапиради, мукофотларни 

“Танбо”нинг ўзга санъат туридан фарқи у 
қоғоз ёки матога эмас,  шолипоя далаларига чи-
зилади. Гап шундаки шолипояларининг ранги 
нафақат яшил, балки  сариқ, оқ ва тўқ бинафша 
рангларда бўлгани боис, япон деҳқонлари ўз да-
лаларида турли тасвирий санъат асарларини 
“етиштиришга” муваффақ бўлишди. Чизилажак 
расмлар аввал компьютерда дастурланиб, ўл-
чамлари олинади ва қайси рангдаги шоли қаерга 
экилиши белгиланади. Илк суратларда кунчиқар 
мамлакат турмуш тарзини намоён этувчи саму-
райларни, япон табиатини акс эттирган бўлса, 
эндиликда далаларда бутун дунёга машҳур сий-
молар Напалеон, Мерлин Манро, замонавий 

кино ва мультсериал қаҳрамонларининг тасвир-
лари намойиш этилмоқда. 

Йилдан-йилга “Танбо” санъатига қизиқувчи 
сайёҳлар сони ошиб бораяпти. Инакадата қиш-
лоғида 3,7 гектар майдонда шоли етиштирилади 
ва унда 700 нафар деҳқон меҳнат қилади.  Да-
лаларда “чизилган” санъат асарларини томоша 
қилиш учун энг қулай пайт сентябрь ойи ҳисоб-
ланади. Томоша қилувчилар учун баланд сўри-
лар қурилади, у ердан катта майдонни эгалла-
ган плотноларни томоша қилиш мумкин бўлади.

Раҳмонқул ЁДГОРОВ
тайёрлади.

ҚИ З ИҚҚИ З ИҚ

“Фарзандини болалар 
уйи га топширибди”, “Боласини 
ташлаб кетибди” дея аёл но-
мига “шафқатсиз”, “тошбағир”, 
“ношукур”, “миллат (ёки она-
лик) шаънига доғ туширган” 
каби ташбеҳлар қўшиб айтил-
ганда, дилим қаттиқ оғрийди. 
Ахир, ҳаммани битта қаричда 
ўлчаб бўлмайди. Тўғри, ол-
ган тарбиясига қараб қизлару 
аёллар иродасиз, ожиз, тажри-
басиз, билимсиз, мулоҳазаси 
тор, журъатсиз бўлиши мумкин. 
Аммо ўз бағридан узилиб туш-
ган боласини тақдирнинг аро йў-
лида ташлаб кетиш, болага зулм 
қилиш туйғуси, менимча, аёл фи-
тратида йўқ. Зеро, Парварди-
гори олам аёллардан бирмунча 
кучли, ақлли, сабр-қаноатли, му-
лоҳазали, меҳр-шафқатли, ори-
ятли, мурувватли эркакка оилада 
бош, раҳбарлик, хотини ва бола-
ларини йўлга солиб тарбиялов-
чилик масъулиятини топширган. 

Аллоҳга беадад шукрким, 
мус тақиллик даври, тўғрироғи, 
кейинги уч-тўрт йилда “жами-
ятда хотин-қизлар эркаклар 
билан тенг ҳуқуқли” эканлиги 
ҳақидаги шиорларини такрор-
лайвериш эмас, балки уларнинг 
муаммоларини аниқлаш, бунинг 
сабабларини ва ечимини топиш 
масаласи Юртбошимиз томо-
нидан қайта-қайта кўтарилиб, 
амалий чора-тадбирлар белги-
ланмоқда. Маҳалла ва оилани 
қўллаб-қувватлаш вазирлиги фао-
лияти Ватан ичра мўъжаз Ватан 
бўлган оила тинчлик-фаровон-
лиги, бахту саодатини таъмин-
лашга йўналтирилган. 

Жамиятда, хотин-қизлар мав-
қеини гўзал шарқона қадрият-
лар асосида муносиб ўрнига қў-
йиш да бири-биридан муҳимдек 
туюлган, айни вақтда ҳаммаси 
узвий боғлиқ бўлган қайси ма-
салаларга эътиборни кучайти-
ришимиз керак? Бу саволга жа-
вобларни умумлаштириб, “Йўл 
харитаси” тузиб олишга, ҳамкор-
ликда ҳаракат қилишга тайёр-
миз. Шу ўринда юқоридаги са-
волнинг жавобларига кириш си-
фатида баҳолиқудрат фикрлар 
билдириш учун сўзни тарихий 
мисоллардан бошламоқчиман:      

ларнинг қизларига савод ўрга-
тишим, таълим беришимга рух-
сат бўлса, мен таклифингизни 
қабул қиламан. 

Бу гапни эшитган Амир Умар-
хоннинг жаҳли чиқибди: “Қан-
дай қилиб маликанинг устози 
оддий халқ қизларига ҳам муал-
лималик қилиши мумкин?!” Хон-
нинг бу норози саволига жавоб 
тариқасида Жаҳон отин ҳалим-
лик билан шоир Огаҳий сатрла-
рини келтирибди:

Эй шоҳ, карам айлар чоғи 
тенг тут ямону яхшини,

Ким меҳр нурин тенг солур 
вайрону обод устина...

Бу лутфдан хон илкис қўзға-
либди:

— Мени маъзур тутсинлар! 
Англадимки, сиздан фақат Но-
дирабегим эмас, менинг ўзим 
ҳам таълим олмоққа эҳтиёж-
манд эканман. Шартингизни ба-
жонудил қабул қилдим. 

Давоми ҳам жуда гўзал бўл-
ган бу ҳикояни мақсаддан 
чалғимаслик учун шу жойда 
тўхтатамиз-да, яқин тарихдан 
яна ҳаётий мисол келтирамиз:

Ўзбекистон халқ шоири Зул-
фияхоним сўзлаб бергандилар:

— 1965 йили Венада ўта-
диган Умумжаҳон хотин-қиз-
лар ассоциацияси конгрессига 
бо¬риш учун Москвада йиғили-
шимиз керак эди. Москвага бо-
риб, Хотин-қизлар қўмитасига 
кирдим. Куз фасли эди.

— Ўзбекистон, Тошкент қан-
дай? — деб сўрашди.

— Жуда чиройли, гўзал бўл-
ган, — деб жавоб бердим.

— Узум ҳам пишдими? — 
сўрашди.

— Ҳа, қовун-тарвузлар, олма, 
шафтоли, узумлар ғарқ пишган.

— Икки килогина узум олиб 
келиш мумкин эмасмиди? — 
деб тагдор оҳангда сўради хо-
димлардан бири.

— Мумкин эди. Лекин мен кў-
чада фақат аёлларнинг кичкина 
сумкачасини кўтариб юришга 
ўрганганман. Бизда аёлларнинг 
катта сумка-ю оғир юклар кўта-
риб юриши одат эмас, — де-
дим. 

 Шундан кейин Хотин-қиз-
лар қўмитасида Зулфия опага 
нисбатан муносабат очиқ-ойдин 
салбий томонга ўзгаради, лекин 
шоира учун бу умуман аҳамият-
сиз эди. Дарвоқе, ижодкор қиз-
ларга “қаламидан бошқа ҳамма 
нарсасини беришга тайёр бўл-
ган” Зулфияхонимнинг дили, 
қўли, тили очиқ, мурувватли 
эди, бунинг эвазига ҳеч кимдан 
ҳеч нарса кутмасди. Тилёғлама-
лик, совға-салом, ўз шаънини 
ерга уриш билан обрў топишга 
уриниш устоз табиатига мутлақ 
бегона; бошқаларнинг ҳам бун-
дай қилишига имкон бермасди. 

Яна бир ибратли воқеа:      
1970 йили собиқ иттифоқдан 

Неру мукофотига лойиқ топил-
ган беш киши уни олгани Ҳин-
дистонга борадилар. Улар ора-
сида фақат Зулфияхоним аёл 
киши эди. Мукофотни топши-
риш маросими бошланиши-
дан олдин сураткашлар Зул-
фия опадан мукофотни олгач, 
Индира Гандини қучоқлаб мин-

Қўқон хони Амир Умар-
хон шоира Нодирани никоҳига 
олиб, Қўқони латифга тушириб 
келганларидан кўп ўтмай анг-
лайдики, малика Нодирабегим-
нинг ҳам дини Исломдан, ҳам 
шеъриятдан таълим берадиган 
устозга эҳтиёжлари кучли экан. 
Хон шунга муносиб муалли-
мани топишни буюрган аъёнлар 
суриштириб, ўрганиб, бу вази-
фага марғилонлик Жаҳон отин 
Увайсийни тавсия қилишибди. 
Шундан кейин хон саройининг 
бир неча бекалари Марғилонга 
бориб шоира ҳовлисини топи-
шибди. Ихчам, пастак деворли 
ҳовлидаги гуваладан қурил-
ган уй олдида, катта марварид 
тутнинг тагида қумғон қайнатиб 
ўтирган Жаҳон отин Увайсийга 
Амир Умархоннинг гапини айти-
шиб, шоирани Қўқонга олиб ке-
тиш учун келганларини билди-
ришибди.

Жаҳон отин чой дамлаб, со-
пол товоқда нон қўйибди, меҳ-
монлар иззатини муносиб сўзлар 
билан жойига қўйганидан кейин 
таклифга жавоб тариқасида:

— Яримта нон билан кундалик 
тирикчилигим ўтади. Ҳозир хон-
нинг даргоҳида менинг ишим йўқ. 
Агар боришим мажбурий бўлса, 
иложсизман, лекин менинг ихти-
ёрим ҳам ҳисобга олинса, маъ-
зур тутасизлар, сизлар билан ке-
толмайман, — дебди. 

Мезбоннинг бундай ажойиб 
муаомаласидан кейин қандай 
йўл тутишни билмай қолган бе-
калар Қўқонга ўзлари қайти-
шибди ва хонга ҳамма гапни ет-
казишибди. Шунда Амир Олим-
хон:

— Баайни ҳақиқат, отиннинг 
менда эмас, менинг Жаҳон 
отинда ишим бор-ку. Шунинг 
учун у кишининг олдиларига 
ўзим боришим керак, — дея 
Марғилон сари йўлга чиқиб, 
Увайсий ҳовлисига рухсат сўраб 
кириб бориб, илтимосини ўзи 
айтибди.

— Ишончу эҳтиром учун та-
шаккур, — дебди мезбон. — 
Битта шартим бор, шартим 
шуки, мен бу ерда маҳалладаги 
косиб, деҳқонларнинг қизлари, 
келинларига таълим бераман, 
дарслар ўтаман. Агар Қўқонда 
ҳам ҳунармандларнинг, деҳқон-

топширади. Зулфихоним му-
кофотни ҳамма қатори Индира 
Гандининг узатган қўлини олиб 
миннатдорлик билдиради ва 
ўрнига ўтиради. Маросим туга-
гач, Индира Ганди минбардан 
тушиб ташқарига чиқиш учун 
икки-уч қадам қўйгач... шартта 
орқасига бурилади-ю, Зулфия-
хоним томонга кулимсираб кела 
бошлайди, шунда шоирамиз 
давлат арбоби ўзи томонга ке-
лаётгани учун унга пешвоз 
чиқади, икки аёл маҳкам қучоқла-
шиб, бир-бирларига меҳр-ҳур-
матини изҳор қиладилар. Су-
раткашларнинг ниятлари ҳам 
холис экан, шу лаҳзаларни та-
рихга муҳрлашди... 

Бу ажойиб лавҳаларни нима 
сабабдан келтирганимни зукко 
ўқувчи англади, менимча. Де-
моқчиманки, биз қизларимизда 
ёшлигидан бошлаб ўз қадр-қим-
матини, ҳаётдаги ўрнини, ҳам ма 
қатори имконият ва қобилият-
ларга эга бўлган инсон эканини 
англаш туйғусини шаклланти-
риб, улғайтиришимиз керак. Бу 
— айтишга осон, аммо ота-о-
налар, атрофдаги катталар, 
боғчаю мактаб тарбиячилари, 
ўқитувчилар ҳамкорликда, тар-
биянинг бошқа йўналишлари би-
лан боғлаб олиб бориладиган 
жараён.  Насиб этса, келгусида 
мавзу бўйича мушоҳадаларни 
давом эттирамиз.

Муҳтарама УЛУҒОВА,
Республика Маънавият ва 

маърифат маркази 
масъул ходими. 

Íàïàëåîí âà ÌàíðîÌàíðî ØÎËÈÏÎßÄÀØÎËÈÏÎßÄÀ

Маълумки, Японияда шоличилик узоқ тарихга 
эга. Эндиликда кунчиқар мамлакат деҳқонлари 
ўз далаларидан  нафақат ҳосил олиш, балки 
сайёҳларни жалб этиб, яхшигина даромад қилиш 
йўлларини ҳам ўйлаб топишмоқда. Яъни, “Танбо” 
санъат турини кашф этишди. Унга 1993 йилда 
Инакадата қишлоғида яшовчи шоликорлар асос 
солганлар. 

РАССОМ ХАНДАСИРАССОМ ХАНДАСИ

Ҳусан СОДИҚОВ чизган карикатура.

ТАФА К К У РТАФА К К У Р
А БУ  РА Й Ҳ О Н  Б Е Р У Н И ЙА БУ  РА Й Ҳ О Н  Б Е Р У Н И Й

Ҳ А Р  Б И Р  К У Н  У Ч У Н  Ҳ А Қ Ҳ А Р  Б И Р  К У Н  У Ч У Н  Ҳ А Қ 
ВА  Ҳ А Қ И Қ АТ  Ҳ О З И РД И РВА  Ҳ А Қ И Қ АТ  Ҳ О З И РД И Р

Одамгарчилиги бор мард киши ўзидан ва ўзиники экан-
лигига ҳеч ким тортишиб ўтирмайдиган нарсадан бошқа-
сига эгалик қилмайди.

* * *
Неъматнинг қадри у йўқолгандагина билинади.

* * *
Ҳар бир янги нарсада лаззат бор.

* * *
Aсаларилар ҳам ўз жинсидан бўлатуриб ишламай, уядаги 

асални бекорга еб ётадиганларини ўлдириб ташлайдилар.
* * *

Ҳар бир кун учун ҳақ ва ҳақиқат ҳозирдир.
* * *

Улуғ ҳодисалар ҳар вақт юз беравермайди.
* * *

Ўз истагига эришишга тақдир ёрдам бермаган кишига 
маломат қилинмайди.

* * *
Комил нарса ортиқчаликни ҳам, камчиликни ҳам қабул 

этмайди.
* * *

Кўз билан кўрган эшитгандан афзалроқдир.
* * *

Ҳасад билан ғазаб икки қанот бўлиб ҳаракатга келса, тоза 
ва чиройли ҳаётларни хира ва кудуратли қилиб юборади.

* * *
Ҳаддан ортиқ ғазаб ваҳшийлик келтиради ва бевақт қилин-

ган лутф обрўни кетказади.

Ўрта асрнинг буюк қомусий 
олими Абу Райҳон Муҳаммад ибн 
Аҳмад Беруний 973 йил 9 сен-
тябрда Хоразмнинг қадимги пой-
тахти Кот шаҳрида туғилди. 

Ўз илмий асарларидан бирида 
ёзишича, у Хоразмда яшаган дав-
рида, 990-йиллардан бошлаб Кот 
шаҳрида муҳим астрономик куза-
тишлар ўтказган. Бу кузатишлар 
учун ўзи астрономик асбоблар 
ихтиро этган. 22 ёшидан Каспий 
денгизининг жануби-шарқий соҳи-
лидаги Журжон шаҳрида яшади. 
Сўнг қадимги Рай шаҳрига борди, 
998 йилдан кейин яна Журжонга 
келди. Беруний “Осорул-боқия 
анил-қурунил-холия” (“Қадимги 
халқлардан қолган ёдгорликлар”) 
асарини Журжонда ёза бошлаган 
ва 1000-йилда тамомлаган. Бун-
дан ташқари, Беруний Журжонда 
астрономия, метериология тари-
хига оид 10 дан ортиқ асар ёзди. 
Беруний Хоразмнинг янги ҳукм-
дори Абу Аббос Маъмун II ибн 
Маъмун томонидан Урганчга 
чақиртирилди. Хоразмшоҳ томо-
нидан жуда катта иззат-икром би-
лан қабул қилинган. Беруний Ур-
ганчда Маъмуннинг бевосита 
раҳнамолигида вужудга келган ил-
мий марказда фаолият кўрсатади. 

Беруний 1017–1048 йилларда 
Ғазнада ҳаёт кечиради ва бу 
давр унинг илмий фаолияти учун 
энг маҳсулдор давр бўлди. Беру-
нийнинг “Хоразмнинг машҳур ки-
шилари” асари ҳам шу даврда 
яратилган. Унинг муҳим астро-
номик-географик асари “Турар 
жойлар орасидаги масофани тек-
шириш учун жойларнинг охирги 
чегараларини аниқлаш” – “Гео-
дезия” 1025 йилда ёзиб тугатил-
ган. Берунийнинг “Мунажжимлик 
санъатидан бошланғич тушунча-
лар” асари ҳам 1029 йил Ғазнада 
ёзилган.

Алломанинг “Ҳиндистон” ном ли 
машҳур йирик асари “Ҳиндларнинг 
ақлга сиғадиган ва сиғмайдиган 
таълимотларини аниқлаш китоби” 
номи билан 1030 йилда ёзилган 
бўлиб, бу шоҳ асар Ғарб ва Шарқ 
олимлари, шу жумладан, ҳозирги 
замон ҳинд олимлари томонидан 
юксак баҳоланган.

Беруний ўз асарлари рўйхатини 
тузгандан кейин яна иккита муҳим 
китобини ёзган. Булардан бири “Ми-
нералогия”дир. Бу рисола ўз замо-
наси учун Марказий Осиё ва Яқин 
Шарқ, ҳатто Европада ҳам мине-
ралогия соҳасида энг яхши, тенги 
йўқ асар ҳисобланади. Берунийнинг 
охирги асари — “Доривор ўсимлик-
лар ҳақида китоб”ининг қўлёзмаси 
ХХ асрнинг 30-йилларида Тур-
кияда топилди. Асар “Сайдана” 
номи билан машҳур, унда Беруний 
Шарқ, айниқса, Марказий Осиёда 
ўсадиган доривор ўсимликларнинг 
тўла тавсифини беради.

Беруний шогирди Абул Фазл 
Сарахсий маълумоти бўйича 
1048 йил 11 декабрда вафот эт-
ган. Беруний сўнгги авлодларга 
катта илмий мерос қолдирди. Бе-
рунийнинг ўз даври илм-фанининг 
турли соҳаларига оид 160 дан ор-
тиқ таржималари, турли ҳажмдаги 
асарлари, ёзишмалари қолган-
лиги маълум. Шунингдек, у санск-
рит тилидан арабчага, араб тили-
дан санскрит тилига таржималар 
қилди, бадиий ижод билан ҳам 
шуғулланиб шеърлар ёзди. ХIХ аср-
дан бошлаб Европа ва Осиё мамла-
катларида Беруний мероси билан 
қизиқиш янада кенг тус олди. Унинг 
асарлари лотин, француз, италян, 
немис, инглиз, форс, турк ва 
дунёнинг бош қа  кўп лаб тилларига 
таржима этила бошланди. 

Қуйида улуғ донишманд бобо-
мизнинг тафаккур сарчашмалари-
дан намуналар эълон қилинмоқда.

—  ¥àì¸íè áà³óââàò 
á´ëñà, îïåðàöèÿ äåãèí, 

é´³ñà,  äîðè ¸çèá  
        áåðàâåð!..

